ԱՄՓՈՓԱԹԵՐԹ
««ԱՎՏՈՄՈԲԻԼԱՅԻՆ ՏՐԱՆՍՊՈՐՏԻ ՄԱՍԻՆ» ՕՐԵՆՔՈՒՄ ՓՈՓՈԽՈՒԹՅՈՒՆ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ», ««ՏԵՂԱԿԱՆ ՏՈՒՐՔԵՐԻ ԵՎ ՎՃԱՐՆԵՐԻ ՄԱՍԻՆ» ՕՐԵՆՔՈՒՄ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ԵՎ «ՎԱՐՉԱԿԱՆ ԻՐԱՎԱԽԱԽՏՈՒՄՆԵՐԻ ՎԵՐԱԲԵՐՅԱԼ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՍԳՐՔՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՕՐԵՆՔՆԵՐԻ ՆԱԽԱԳԾԵՐԻ ՓԱԹԵԹԻ
 

	1. ՀՀ ԱՐԴԱՐԱԴԱՏՈՒԹՅԱՆ ՆԱԽԱՐԱՐՈՒԹՅՈՒՆ
	

	
	

	««Ավտոմոբիլային տրանսպորտի մասին» օրենքում փոփոխություն և լրացում կատարելու մասին» օրենքի նախագծի վերաբերյալ հայտնում ենք հետևյալը.
1. Նախագծի 2-րդ հոդվածով լրացվող 11.1-րդ հոդվածի 1-ին մասի համաձայն` սույն օրենքի 11-րդ հոդվածով նախատեսված մրցույթային կարգից բացի, համայնքի ղեկավարի որոշմամբ ներհամայնքային ավտոբուսային կանոնավոր ուղևորափոխադրումները կարող են կազմակերպվել նաև «Գնումների մասին» օրենքի պահանջներին համապատասխան իրականացված գնման գործընթացի միջոցով կամ առանց մրցույթի և առանց գնման գործընթացի կազմակերպման՝ 100 տոկոս համայնքային մասնակցությամբ կազմակերպության միջոցով: Համայնքի ղեկավարի սույն մասում նշված որոշումը փոփոխման ենթակա չէ մրցույթի կազմակերպման կամ գնման ողջ գործընթացում։ Այս առումով պարզ չէ և անհրաժեշտ է հստակեցնել, թե ինչ մրցույթի կազմակերպման կամ գնման գործընթացի մասին է խոսքը, քանի որ նույն մասում նշվում է առանց մրցույթի կամ առանց գնման գործընթացի կանոնավոր ուղևորափոխադրում իրականացնելու մասին:

2. Նախագծով լրացվող 11.1-րդ հոդվածի 4-րդ մասում անհրաժեշտ է հստակեցնել, թե համապատասխան վճարները ինչ «վճարման այլ միջոցներով» կարող է իրականացվել` հստակ սահմանելով բոլոր այն միջոցները, որոնցով կարող է իրականացվել վճարումները: Համանման կարգավորում առկա է նաև նույն հոդվածի 9-րդ մասում «վճարված լինելու վերաբերյալ այլ ապացույց» ներկայացնելու մասով, որը նույնպես հստակեցման կարիք ունի:

3. Նախագծով լրացվող 11.1-րդ հոդվածի 8-րդ մասում պարզ չէ, և անհրաժեշտ է հստակեցնել, թե ինչ տեխնիկական միջոցներ և սարքավորումներ կարող են կիրառվել անձանց ինքնությունը պարզելու կամ նույնացում կատարելու նպատակով: Ինչ իրավական ակտով և ում կողմից պետք է սահմանվեն նշված սարքերի չափանիշները, դրանց կիրառման կարգը և այլն:






4. Նախագծում բացակայում են օրենքի ուժի մեջ մտնելու և անցումային դրույթները, ինչը չի բխում «Նորմատիվ իրավական ակտերի մասին» օրենքի 13-րդ և 23-րդ հոդվածի պահանջներից: 


Վարչական իրավախախտումների վերաբերյալ Հայաստանի Հանրապետության օրենսգրքում փոփոխություններ և լրացումներ կատարելու մասին» օրենքի նախագծի վերաբերյալ հայտնում ենք հետևյալը.
1. Նախագծով նոր խմբագրությամբ շարադրվող 137-րդ հոդվածի 3-րդ և 4-րդ մասերով նախատեսվում է, որ 
«3. Սույն հոդվածի 1-ին և 2-րդ մասերով նախատեսված արարքները մինչև 16 տարին լրացած անձի կողմից կատարելը.
առաջացնում է տուգանքի նշանակում իրավախախտումը կատարած անձի օրինական ներկայացուցչի համար՝ սահմանված նվազագույն աշխատավարձի տասնհինգապատիկից տասնութապատիկի չափով:
4. Տուգանքի նշանակումը չի ազատում թույլ տված խախտումները վերացնելու պարտականությունից:»:
Այս առումով հարկ է նշել, որ Վարչական իրավախախտումների վերաբերյալ Հայաստանի Հանրապետության օրենսգրքի տրամաբանությամբ 16 տարին լրացած անձը սուբյեկտ չէ, բացի այդ հարկ է նկատի ունենալ անձնական պատասխանատվության սկզբունքի պահանջները։
Մասնավորապես` Վարչական իրավախախտումների վերաբերյալ Հայաստանի Հանրապետության օրենսգրքի 12-րդ հոդվածի համաձայն` Վարչական պատասխանատվության ենթակա են այն անձինք, որոնց տասնվեց տարին լրացել է մինչև վարչական իրավախախտում կատարելու պահը:
Իսկ նույն օրենսգրքի 40-րդ հոդվածով սահմանվում է, որ Վարչական տույժ նշանակելը վարչական իրավախախտում կատարած անձին չի ազատում այն պարտականության կատարումից, որը չկատարելու համար նշանակվել էր վարչական տույժ:
Ելնելով վերոգրյալից` հայտնում ենք, որ սույն հոդվածի 3-րդ մասի նախատեսումը հակասումը Օրենսգրքի պահանջներին, իսկ 4-րդ մասի նախատեսումը նպատակահարմար չէ: 

2. Նախագծի 2-րդ հոդվածով ուժը կորցրած է ճանաչվում Օրենսգրքի 135-րդ հոդվածը, որի վերաբերյալ սակայն նախագծին կից ներկայացված հիմնավորումներում անդրադարձ կատարված չէ:

3. Ըստ նախագծի 3-րդ հոդվածի` Օրենսգրքի 137-րդ հոդվածով նախատեսված` տեղական վճարը կամ ողևորավարձը չվճարելու գործերի քննությունն իրականացվելու է Տարածքային կառավարման և տեղական ինքնակառավարման մարմինների կողմից: 
Այս առումով հարկ է նշել, որ Օրենսգրքի 219.1-րդ հոդվածի 4-րդ մասի համաձայն` Տարածքային կառավարման մարմինների անունից վարչական իրավախախտումների վերաբերյալ գործեր քննելու և վարչական տույժ նշանակելու իրավունք ունեն մարզպետները, իսկ տեղական ինքնակառավարման մարմինների անունից` համայնքի ղեկավարները, իսկ Երևան քաղաքում` Երևանի քաղաքապետը կամ նրա որոշմամբ սահմանված պաշտոնատար անձինք:
Նշվածի համատեքստում խնդրահարույց է ««Ավտոմոբիլային տրանսպորտի մասին» օրենքում փոփոխություն և լրացում կատարելու մասին» օրենքի նախագծով սահմանված` 100 տոկոս համայնքային մասնակցությամբ օպերատորի աշխատակիցներին` ուղևորներին և վարորդներին հրահանգներ տալու կամ այլ գործառույթներ իրականացնելու իրավասության վերապահումը:

4. Նախագծի 4-րդ հոդվածով նախատեսված փոփոխության արդյունքում ստացվում է, որ Օրենսգրքի 137-րդ հոդվածով նախատեսված իրավախախտումների վերաբերյալ արձանագրություններ չեն կազմվում: 
Այս առումով հարկ է նկատել, որ Օրենսգրքի 254-րդ հոդվածով սահմանվում է, որ Արձանագրություն չի կազմվում սույն օրենսգրքի 170.5, 171.1-171.11,189.7 հոդվածներով, 198.2 հոդվածի հինգերորդ մասով, 246.1 և 257 հոդվածներով նախատեսված դեպքերում: Նշված հոդվածների ուսումնասիրությունից պարզ է դառնում, որ համապատասխան բացառությունները վերաբերում են տնտեսական մրցակցության պաշտպանության բնագավառում վարչական իրավախախտումներին կամ նշված իրավախախտումների սուբյեկտը պաշտոնատար անձինք են: 
Ելնելով վերոգրյալից` գտնում ենք, որ 137-րդ հոդվածի մասով նման բացառության նախատեսումն ունի լրացուցիչ հիմնավորման կարիք:

5. Նախագծի 7-րդ հոդվածի համաձայն` սույն օրենքն ուժի մեջ է մտնում հրապարակման օրվան հաջորդող օրվանից, ինչը չի բխում «Նորմատիվ իրավական ակտերի մասին» օրենքի 23-րդ հոդվածի 2-րդ մասի պահանջներից, որոնց համաձայն` Նորմատիվ իրավական ակտն ընդունելու իրավասություն ունեցող մարմինը պարտավոր է նախատեսել նորմատիվ իրավական ակտի ուժի մեջ մտնելու ավելի ուշ ողջամիտ ժամկետ, բացառությամբ սույն հոդվածի 4-րդ մասով սահմանված նորմատիվ իրավական ակտերի, եթե ակտով սահմանվում են այնպիսի իրավակարգավորումներ, որոնց համար անհրաժեշտ է հիմնավոր ժամանակահատված, որը հնարավորություն կտա հասցեատիրոջը իր վարքագիծը համապատասխանեցնելու սահմանված պահանջներին, կամ սահմանված իրավակարգավորումները վատթարացնում են անձի իրավական վիճակը:

6. Միաժամանակ, Օրենսգրքի 137-րդ հոդվածի խմբագրության արդյունքում հակասություններ են առաջանում Օրենսգրքի 227-րդ հոդվածում, ուստի դրանք ևս վերանայման կարիք ունեն:
«Տեղական տուրքերի և վճարների մասին» օրենքում լրացումներ կատարելու մասին» օրենքի նախագծի վերաբերյալ հայտնում ենք հետևյալը.
1. Նախագծով նախատեսվում է տեղական վճարների տեսակների մեջ լրացնել հետևյալ տեսակները.
«22) «Գնումների մասին» օրենքի պահանջներին համապատասխան իրականացված գնման գործընթացի միջոցով ընտրված օպերատորի կամ 100 տոկոս համայնքային մասնակցությամբ օպերատորի կողմից ներհամայնքային ավտոբուսային կանոնավոր ուղևորափոխադրումների ծառայություններից օգտվելու համար.
23) Համայնքի վարչական տարածքում տրոլեյբուսով կանոնավոր ուղևորափոխադրումների ծառայություններից օգտվելու համար.
24) Համայնքի վարչական տարածքում կանոնավոր ուղևորափոխադրումները մի քանի տարբեր տեսակի տրանսպորտային միջոցներով (ավտոբուս տրոլեյբուս, մետրոպոլիտեն) կանոնավոր ուղևորափոխադրումների միասնական ծառայություններից օգտվելու համար:»:
Այս առումով հարկ է նկատի ունենալ, որ «Տեղական տուրքերի և վճարների մասին» օրենքի 3-րդ հոդվածի 1-ին մասի 2-րդ կետի համաձայն` տեղական վճարը՝ տեղական ինքնակառավարման մարմինների սեփական լիազորությունների շրջանակներում համայնքի կամ համայնքի պատվերով մատուցած ծառայությունների համար համայնքի բյուջե վճարվող, սույն օրենքի դրույթների հիման վրա ավագանու սահմանած պարտադիր գանձույթ է: Այս առումով հարց է առաջանում, արդյոք մետրոպոլիտենի ծառայությունների վճարները կամ գնման գործընթացի միջոցով մատուցվող ծառայությունների վճարները համայնքի բյուջե գանձվող վճարներ են, թե ոչ:
«Երևան քաղաքում տեղական ինքնակառավարման մասին» օրենքի 57-րդ հոդվածի համաձայն` 
«Տրանսպորտի և ճանապարհաշինության բնագավառում քաղաքապետն իրականացնում է հետևյալ սեփական լիազորությունները. 
կազմակերպում է Երևանում հասարակական տրանսպորտի աշխատանքը (բացառությամբ Երևանի մետրոպոլիտենի). 
Քաղաքապետը սույն բնագավառում իրականացնում է հետևյալ պատվիրակված լիազորությունները. 
կազմակերպում է Երևանի մետրոպոլիտենի աշխատանքները:»:
Ելնելով վերոգրյալից` նախագծի հիշյալ դրույթներն անհրաժեշտ է լրացուցիչ հիմնավորել:
Նշվածի համատեքստում հիմնավորման կարիք ունի նաև ««Ավտոմոբիլային տրանսպորտի մասին» օրենքում փոփոխություն և լրացում կատարելու մասին» օրենքի նախագծով լրացվող 11.1-րդ հոդվածի 3-րդ մասի կարգավորումները:

2. Նախագծի 3-րդ հոդվածի համաձայն` «Սույն օրենքն ուժի մեջ է մտնում պաշտոնական հրապարակման օրվան հաջորդող օրը: Սույն օրենքն ուժի մեջ մտնելուց հետո համայնքի ավագանու կողմից տվյալ տարվա համար արդեն իսկ ընդունված տեղական վճարների դրույքաչափերը սահմանող իրավական ակտում համապատասխան լրացումները կատարվում են սույն օրենքի ուժի մեջ մտնելուց հետո երկու ամսվա ընթացքում»:
Նախ հարկ է նշել, որ օրենքի ուժի մեջ մտնելու վերաբերյալ կարգավորումը չի բխում «Նորմատիվ իրավական ակտերի մասին» օրենքի 23-րդ հոդվածի 2-րդ մասի պահանջներից: 
Բացի այն սույն հոդվածով նախատեսված կարգավորումը չի բխում  «Տեղական տուրքերի և վճարների մասին» օրենքի 13-րդ հոդվածի 3-րդ մասի պահանջներից, որոնց համաձայն` Օրացուցային տարվա համար ավագանու սահմանած տեղական վճարների դրույքաչափերը փոփոխության չեն կարող ենթարկվել: Ելնելով վերոգրյալից` հիշյալ կարգավորումներն ունեն վերանայման կարիք:

	


1. Չի ընդունվել:
Նախագծի նշված մասում՝ 2-րդ հոդվածով լրացվող 11.1-րդ հոդվածի 1-ին մասում, սահմանված է, որ ավտոբուսային կանոնավոր ուղևորափոխադրումները կարող են կազմակերպվել նաև «Գնումների մասին» օրենքի պահանջներին համապատասխան իրականացված գնման գործընթացի միջոցով:










2. Ընդունվել է:
Նախագծով հստակեցվել է, որ վճարումները ընդունվում են օրենսդրությամբ նախատեսված տեղական վճարի վճարման հնարավորություն նախատեսող միջոցներով:



3. Չի ընդունվել:
Նախագծով չի նախատեսվում տեխնիկական միջոցները և սարքավորումները, քանի որ նախագծով նախատեսվում է թույլատրել բոլոր այն սարքավորումները, որոնք հնարավորություն են տալու բացահայտելու անձանց ինքնությունը և կատարելու նույնացում: Միաժամանակ հաշվի առնելով, նախագծով ամրագրված նպատակները սարքերի չափորոշիչներ և դրանց կիրառման կարգ նախատեսել գտնում ենք անհրաժեշտ չէ:


4. Ընդունվել է:
Նախագծում կատարվել է համապատասխան լրացում:







1. Ընդունվել է:
Նախագծով նոր խմբագրությամբ շարադրվող 137-րդ հոդվածի 3-րդ և 4-րդ մասերը հանվել են:





























2. Ընդունվել է ի գիտություն:
Նախագիծը խմբագրվել է և 135-րդ հոդվածը ուժը կորցրած չի ճանաչվում: 

3. Չի ընդունվել:
100 տոկոս համայնքային մասնակցությամբ օպերատորի աշխատակիցներին` ուղևորներին և վարորդներին հրահանգներ տալու կամ այլ գործառույթներ իրականացնելու իրավասության վերապահումը կապված չէ միայն տեղական վճարը վճարելու պարտավորության հետ, այլ ուղևորափոխադրման կանոնների պահպանմանը, իսկ տեղական վճարը չվճարած անձանց պատասխանատվության ենթարկումը վերջիններիս կողմից չի իրականացվելու:










4. Չի ընդունվել:
Արձանագրության կազմելու պահանջը չի կարող կապված լինել վարչական իրավախախտման վերաբերյալ գործը քննող մարմնի հետ, այլ նման իրավասություն կարծում ենք կարող է տրամադրվել բոլոր մարմիններին՝ համապատասխան հիմնավորման առկայության դեպքում, իսկ սույն դեպքում նախագծով առաջարկվել է նման կարգավորում, հաշվի առնելով, որ վարչական վարույթի ընթացքում լսումներ չեն կատարվելու և համապատասխան պաշտոնատար անձը վարչական իրավախախտման գործը քննելու է հայտնաբերման պահին և վայրում, ուստի առանձին արձանագրություն կազմելու, այնուհետև դրա հիման վրա որոշում կայացնելու անհրաժեշտություն առկա չէ և փոխարենը առաջարկում ենք կատարել մեկ գործողություն՝ որոշման կայացում:

5. Չի ընդունվել:
Հասարակական տրանսպորտը Հայաստանի Հանրապետությունում մշտապես եղել է վճարովի և անձանց համար դրանից օգտվելու դեպքում վճարում կատարելը մշտապես եղել է պարտադիր: Նախագծով ուղևորների համար որևէ նոր այնպիսի պարտավորություն, որին անհրաժեշտ է համապատասխանեցնել վարքագիծ չի սահմանվում, ուստի անձանց վիճակի վատթարացում նույնպես կարծում ենք առկա չէ: 





6. Ընդունվել է:
Նախագծով Օրենսգրքի 227-րդ հոդվածում նախատեսվել է համապատասխան փոփոխություն: 


1. Չի ընդունվել:
Համայնքի կողմից նախատեսվում է սահմանել տեղական վճար՝ համայնքի վարչական տարածքում կանոնավոր ուղևորափոխադրումները մի քանի տարբեր տեսակի տրանսպորտային միջոցներով (ավտոբուս, տրոլեյբուս, մետրոպոլիտեն) կանոնավոր ուղևորափոխադրումների միասնական ծառայություններից օգտվելու համար: Նշված տեղական վճարը գանձվելու է համայնքի բյուջե, իսկ համայնքը նշված գումարներից մետրոպոլիտենին տրամադրելու է իր մատուցած ծառայությունների դիմաց վճարումներ, այսինքն՝ մետրոպոլիտենի ծառայությունների գումարը համայնքը վճարելու է մետրոպոլիտենին (տես՝ ««Ավտոմոբիլային տրանսպորտի մասին» օրենքում փոփոխություն և լրացում կատարելու մասին» օրենքի նախագծի 2-րդ հոդվածով լրացվող 11.1-ին հոդվածի 4-րդ մասը): Նշված ընթացակարգն առաջարկվել է ուղևորներին առավել հարմարավետ միասնական տոմսի միջոցով տարբեր տեսակի տրանսպորտային միջոցներով երթևեկելու հնարավորություն ստեղծելու համար:

























2. Չի ընդունվել:
«Տեղական տուրքերի և վճարների մասին» օրենքով, այդ թվում՝ 13-րդ հոդվածի 3-րդ մասով նախատեսված չէ ընթացիկ տարվա ընթացքում նոր տեղական վճար նախատեսելու արգելք, իսկ նշված կարգավորումը վերաբերում է արդեն իսկ սահմանված դրույքաչափի փոփոխությանը, սակայն տվյալ դեպքում նախագծերի ընդունման դեպքում որևէ ընթացիկ դրույքաչափի փոփոխություն չի նախատեսվում, այլ սահմանվելու է նոր տեղական վճար:

	20.03.2024թ.

	1. ««Ավտոմոբիլային տրանսպորտի մասին» օրենքում փոփոխություն և լրացում կատարելու մասին» օրենքի նախագծում (այսուհետ՝ Նախագիծ) օգտագործվում է «կանոնավոր ուղևորափոխադրում» հասկացությունը, սակայն «Ավտոմոբիլային տրանսպորտի մասին» օրենքի (այսուհետ՝ Օրենք) 4-րդ հոդվածով սահմանված է «կանոնավոր փոխադրում» հասկացությունը։ Առաջարկում ենք նախագծում կիրառվող հասկացությունը համապատասխանեցնել օրենքի 4-րդ հոդվածով սահմանված հասկացությանը։

2. Նախագծի 11-րդ հոդվածի 3-րդ մասը շարադրել հետևյալ խմբագրությամբ.
«3․ Հայաստանի Հանրապետությունում ընդհանուր օգտագործման ավտոմոբիլային տրանսպորտով կանոնավոր փոխադրումներ իրականացնող կազմակերպություններ և անհատ ձեռնարկատերեր ընտրելու մրցույթ անցկացնելու կարգը հաստատում է Հայաստանի Հանրապետության կառավարությունը»։

[bookmark: _Hlk190695534]3. Նախագծի 11-րդ հոդվածի 4-րդ մասում «պետք է համապատասխանեն» բառերից առաջ լրացնել «պետք է ունենան 10-ից ոչ ավելի տարիք և» բառերը։ Տարիքային սահմանափակման վերացումը խնդրահարույց է և փոխադրողներին հնարավորություն է տալիս չթարմացնել կանոնավոր փոխադրումներում ներգրավված տրանսպորտային միջոցները, իսկ փոխադրողները դեռևս շարունակում են օգտագործվել 1990 թվականից ցածր արտադրության տարիք ունեցող ավտոբուսներ։ Դրանց մեծ մասը գտնվում է բավական մաշված վիճակում, ինչը լուրջ խնդիր է անվտանգության տեսանկյունից։ Բացի այդ, տարիքային սահմանափակման վերացումից հետո մինչև մարզերում միասնական երթուղային ցանցերի ձևավորումը, երթուղու/երթուղիների ժամանակավոր սպասարկելու իրավունքը ստանալու համար փոխադրողների կողմից կարող են ներգրավվել բավական հին ավտոբուսներ։ Միաժամանակ, նման սահմանափակումները մտցվել են ՏԿԵ նախարարության առաջարկությամբ նախ ՀՀ կառավարության 2020 թվականի դեկտեմբերի 3-ի 1994-Ն որոշմամբ, ապա «Ավտոմոբիլային տրանսպորտի մասին» օրենքում։ Նման կարգավորումներից հետ կանգնելը ծանրակշիռ հիմնավորման կարիք ունի։

4. Նախագծի 11-րդ հոդվածի 5-րդ մասում պետք է հստակ հղում կատարվի, թե որ օրենքով սահմանված կարգին համապատասխան կարող են ավտոբուսի սրահը և դրսի հատվածը, կանգառասրահները լուսանկարահանվել և տեսանկահանվել և ում կողմից է հաստատվել այդ կարգը։ Բացակայում են լուսանկարահանման և տեսանկարահանման դեպքում ուղևորների իրավունքների պահպանության, ինչպես նաև տվյալների պաշտպանության և գաղտնիության վերաբերյալ կարգավորումները կամ Հայաստանում գործող տվյալների պաշտպանության և գաղտնիության իրավունքը կարգավորող օրենսդրությանը դրանց համապատասխանության վերաբերյալ կարգավորումները։ Նախագծով հստակեցված չէ նաև, թե որ մարմիններն են ունենալու հասանելիություն այդ լուսանկարներին և տեսաձայնագրություններին, ինչպես նաև դրանց պահպանման ժամկետը։ Բացի այդ, անհրաժեշտ է սահմանել, որ նկարները և տեսանյութերը չեն կարող օգտագործվել այլ նպատակներով, օրինակ՝ կոմերցիոն կամ անօրինական դիտարկումների համար։ Հիմնավորման մեջ նշված չէ նաև, թե լուսանկարահանման և տեսանկարահանման դեպքում ովքեր են կրելու համապատասխան սարքավորումների ձեռքբերման ծախսերը։ Տեսահսկման համակարգերի տեղադրումը, սպասարկումը և տվյալների պահպանման գործընթացը կպահանջի զգալի ֆինանսական ներդրումներ, ինչը կարող է ազդել փոխադրավարձի վրա։

5. Նախագծով փոփոխվող 11-րդ հոդվածի 11-րդ մասի վերջին նախադասությունը, այն է «Կանոնավոր ուղևորափոխադրումների երթուղիների փոխադրավարձը սահմանելու պահանջները հաստատում է Հայաստանի Հանրապետության կառավարությունը:» առաջարկվում է հանել, սակայն վերջինս վերաբերում է մրցույթով ընտրված միասնական երթուղային ցանցերի շրջանակներում օպերատորների կողմից նոր երթուղիների կամ գոյություն ունեցող երթուղիների ուղեգծերի փոփոխության դեպքում սակագների վերանայմանը կամ սահմանմանը։ Սույն օրենսդրական դրույթը ընդունվել է «Ավտոմոբիլային տրանսպորտի մասին» օրենքում լրացումներ և փոփոխություններ կատարելու մասին» 2023 թվականի հուլիսի 12-ի ՀՕ-250-Ն շրջանակներում, իսկ կարգը հաստատվել է Կառավարության կողմից 2024 թվականի օգոստոսի 9-ի 1253-Ն որոշմամբ։ Տվյալ դրույթը օրենքի նախագծից հանելը անհասկանալի է և, հետևաբար, անընդունելի։ 

6. Նախագծի 2-րդ հոդվածում առաջարկվող 11.1-ին հոդվածի 3-րդ մասն անհրաժեշտ է հստակեցնել՝ հաշվի առնելով տրանսպորտի ոլորտը կանոնակարգող իրավական ակտերում տրանսպորտային միջոցների տեսակների վերաբերյալ հասկացությունների սահմանումները, ինչպես նաև առաջարկում ենք «մի քանի տարբեր տեսակի տրանսպորտային միջոցներով» բառերը փոխարինել «տարբեր տեսակի տրանսպորտային միջոցներով» բառերով։
Սույն իրավական խնդիրն ու դիրքորոշումը վերաբերելի է նաև <<<<Տեղական տուրքերի և վճարների մասին>> օրենքում լրացումներ կատարելու մասին>> օրենքի 1-ին հոդվածում ներառված 24-րդ կետով, ինչպես նաև 2-րդ հոդվածի 24-րդ կետով սահմանված <<մի քանի տարբեր տեսակի տրանսպորտային միջոցներով» տառադարձությամբ ձևակերկմանը, նույնպես:

7. Օրենքների Նախագծերի փաթեթում բովանդակվող <<<<Ավտոմոբիլային տրանսպորտի մասին>> օրենքում փոփոխություն և լրացում կատարելու մասին>> օրենքի նախագծի 2-րդ հոդվածում առաջարկվող 11.1-ին հոդվածի 3-րդ կետով սահմանվում է <<(ավտոբուս տրոլեյբուս, մետրոպոլիտեն և այլ)>> ձևակերպումը, ավելին՝ <<<<Տեղական տուրքերի և վճարների մասին>> օրենքում լրացումներ կատարելու մասին>> օրենքի 1-ին հոդվածում ներառված 24-րդ կետով, նույնպես, սահմանվում է <<(ավտոբուս տրոլեյբուս, մետրոպոլիտեն)» բառերը:
Մինչդեռ, փաստենք, որ տրանսպորտային միջոցների գործունեությունն հստակ կանոնակարգող իրավական ակտերում առկա չէ <<ավտոբուս տրոլեյբուս>>՝ որպես տրանսպորտային փոխադրամիջոցի տարատեսակի հասկացության սահմանում, գործածություն կամ կիրառում, սակայն առկա է <<ավտոբուս>> և/կամ <<տրոլեյբուս>> առանձին փոխադրամիջոցների տարատեսակների հասկացությունների գործածություն:      
Հետևաբար, իրավական որոշակիության համատեքստում իրավական տարաբնույթ մեկնաբանություններից ու տարակարծություններից զերծ մնալու, ինչպես նաև առավել հստակ և կուռ իրավակարգավորում ապահովելու նպատակով առաջարկում ենք հիշյալ Օրենքների Նախագծերի վերոգրյալ դրույթներում ամրագրված  <<(ավտոբուս տրոլեյբուս, մետրոպոլիտեն և այլ)>> բառերի փոխարեն գրել <<(ավտոբուս, տրոլեյբուս, մետրոպոլիտեն և այլ)>> բառերը՝ այսպիսով ներկայացված օրինագծերը համապատասխանեցնելով նաև «Նորմատիվ իրավական ակտերի մասին» օրենքի պահանջներին:
Միաժամանակ, «Տրանսպորտի մասին» օրենքի 1-ին հոդվածի 1-ին մասի համաձայն տրանսպոտի տեսակներն են՝ ավտոմոբիլային, երկաթուղային, օդային, ջրային, վերգետնյա էլեկտրական, մետրոպոլիտենի և խողովակաշարային։ Տրոլեյբուսները դասվում են վերգետնյա  էլեկտրական տրանսպորտի տեսակին։ Հաշվի առնելով վերոգրյալը, կարշում ենք, որ օրենքների նախագծում կարող է օգտագործվել նաև տրանսպորտային միջոցների տեսակների ավելի լայն շրջանակ սահմանող սահմանումը։ 

8. Նախագծի 11.1-ին հոդվածի 7-րդ մասն անհրաժեշտ է հստակեցնել, քանի որ նշված ձևակերպումը խնդրահարույց է Նախագծի 1-ին հոդվածում առաջարկվող 11-րդ հոդվածի 10-րդ մասով սահմանված «Միջմարզային, ներմարզային և ներհամայնքային երթուղիների սպասարկումն իրականացվում է մրցույթի արդյունքով հաղթող ճանաչված օպերատորի կողմից մրցույթի ժամանակ առաջարկված փոխադրավարձով, որը գանձում է օպերատորը» ձևակերպման տեսանկյունից։ 7-րդ մասը խնդրահարույց է նաև համայնքի  աշխատակազմի պաշտոնատար անձանց կամ 100 տոկոս համայնքային մասնակցությամբ օպերատորի աշխատակիցների կողմից տրված մեքենայի շարժը կանգնեցնելու, դռները փակ պահելու հրահանգները պարտադիր կատարելու առումով։ Նախագծով անհրաժեշտ է տալ «հսկիչ» սահմանումը և նրա գործունեությունը կարգավորող լիազորությունների շրջանակը, որը պետք է ներառի միայն տրանսպորտային միջոցի ընթացքի ժամանակ վճարի առկայության ստուգումը։ Տարբեր երկրների փորձը ցույց է տալիս, որ հսկիչների կողմից ավտոտրանսպորտային միջոցի ընթացքը չի կանգնեցվում և ավտոտրանսպորտային միջոցում պատահական ստուգումները կատարվում են ուղևորության ընթացքում: Եթե ուղևորն առանց ուղետոմսի է, նրան տուգանում են կամ ստիպում են հաջորդ կանգառում դուրս գալ:
7-րդ մասում անհրաժեշտ է «մեքենայի» բառը համապատասխանեցնել օրենսդրությամբ սահմանված ձևակերպումներին։

9. Նախագծի 11.1-ին հոդվածի 8-րդ մասը խնդրահարույց է անձանց ինքնությունը պարզելու կամ նույնականացնելու նպատակով գործողությունների իրականացումը՝ տեսանկարահանումը, լուսանկարահանումը՝ հաշվի չառնելով «Անձնական տվյալների պաշտպանության մասին» օրենքի պահանջները։ Անհասկանալի է, թե ինչ տեխնիկական միջոցներով է դա իրականացվելու, ում միջոցների հաշվին են դրանք ձեռբերվելու և որտեղ են դրանք գտնվելու՝ հսկիչի մոտ, թե օգտագործվելու են տրանսպորտային միջոցում առկա տեսանկարահանող սարքերը։ 8-րդ մասում անհրաժեշտ են հստակեցումներ տեխնիկական միջոցների, սարքավորումների, տեսանկարահանելու, լուսանկարահանելու և ձայնագրելու վերաբերյալ վերոնշյալ առաջարկների 4-րդ կետում բարձրացված խնդիրների մասով։

10. Ընդհանուր առմամբ, Ավտոմոբիլային տրանսպորտի մասին օրենքում նոր 11.1 հոդվածի սահմանաումը հիմնավորման կարիք ունի, քանի որ այն ամբողջությամբ վերաբերելի է համայնքներում կազմակերպվող կանոնավոր փոխադրումների գնման գործընթացի կամ ամբողջությամբ համայնքային մասնաբաժնով օպերատորի միջոցով իրականացմանը, ինչը, կարծում ենք պետք է սահմավի «Տեղական ինքնակառավարման մասին» ՀՀ օրենքի շրջանակներում։












11. Օրենքի նախագծում բացակայում է ուժի մեջ մտնելու դրույթը, ինչպես նաև օրենքի ընդունմամբ պայմանավորված ենթաօրենսդրական ակտերն ուժի մեջ մտնելու ժամկետները։

12. Օրենքի նախագծում պետք է սահմանվի անցումային դրույթ արդեն իսկ գործող երթուղիները սպասարկող տրանսպորտային միջոցները տեսանկարահանող սարքերով կահավորելու ժամկետի համար։


13. Վարչական իրավախախտումների վերաբերյալ Հայաստանի Հանրապետության օրենսգրքում փոփոխություններ եվ լրացումներ կատարելու մասին նախագծի վերաբերյալ հայտնում ենք, որ խնդիրը կարգավորված է ՎԻՎ օրենսգրքի գործող խմբագրության 137-րդ հոդվածով և անհասկանալի է նման կարգավորման անհրաժեշտությունը։  Միաժամանակ, ՎԻՎ օրենգրքի նույն հոդվածի գործող խմբագրությունը կարգավորում է նաև տրանսպորտային միջոցների այլ տեսակներով անտոմս երթևեկելու դեպքերը, ինչը առաջարկվող խմբագրությամբ հանվում է, ինչը անհասկանալի է և, հետևաբար, անընդունելի։
Հիմնավորված չէ նաև 135-րդ հոդվածը ուժը կորցրած ճանաչելը։
Ընդհանուր առմամբ, նախագծերի փաթեթով ներկայացված հիմնավորումը մասամբ է արտացոլում փաթեթով ներկայացված կարգավորիչ դեր ունեցող փոփոխությունները և ենթակա է լրամշակման։



	1. Ընդունվել է:
Նախագծերում կատարվել են համապատասխան փոփոխություններ:








2. Ընդունվել է:
Նախագծում կատարվել է համապատասխան փոփոխություն:





3. Ընդունվել է մասնակի:
Նախագծում կատարվել է համապատասխան փոփոխություն, որով հնարավորություն է տրվել կառավարությանը հիմնավոր փաստերի առկայության դեպքում նշված ժամկետը փոփոխել:

















4. Չի ընդունվել.
Նախագծի քննարկվող հոդվածում նշված կարգը և առաջարկությամբ բարձրացված մյուս հարցերը կարգավորված են «Անձնական տվյալների պաշտպանության մասին» օրենքով: Ավելին՝ «օրենքով սահմանված կարգին համապատասխան» բառակապակցությունը նախագծում նշվել է նկատի ունենալով լուսանկարահանման և տեսանկարահանման ընթացքում ստացված նյութերի պահպանման և անձանց անձնական կյանքի իրավունքի ապահովման անհրաժեշտությունը: Ինչ վերաբերում է ֆինանսական միջոցներին, ապա որևէ նոր ծախսի պարտադիր ավելացում նախագծով չի նախատեսվում, քանի որ տեսանկարահանելը և լուսանկարահանելը նախագծով սահմանվում է, որպես իրավունք, այլ ոչ թե պարտադիր պահանջ: Բացի այդ, ժամանակակից գրեթե բոլոր տրանսպորտային միջոցներում տեսանկարահանման համակարգը արդեն իսկ առկա է:
	







5. Ընդունվել է մասնակի:
Նախագծում կատարվել է համապատասխան փոփոխություն և սահմանվել է, որ Հայաստանի Հանրապետության կառավարությունը սահմանում է մրցույթի միջոցով ընտրված օպերատորի կողմից կանոնավոր փոխադրումների երթուղիների փոխադրավարձը սահմանելու պահանջները, իսկ մյուս դեպքերում փոխադրավարձը սահմանվում է, որպես տեղական վճար, որի սահմանելու պահանջները սահմանված են «Տեղական տուրքերի և վճարների մասին» օրենքով, իսկ սահմանելու իրավասությունը վերապահված է համայնքի ավագանուն:





6. Ընդունվել է մասնակի:
Նախագծի 11.1-րդ հոդվածի 3-րդ մասից «մի քանի» բառերը հանվել են, իսկ նախագծում հստակություն սահմանելու համար արդեն իսկ «մի քանի տարբեր տեսակի տրանսպորտային միջոցներով» բառերից հետո նշված են (ավտոբուս, տրոլեյբուս, մետրոպոլիտեն և այլ) բառերը: 








7. Ընդունվել է ի գիտություն:
Նախագծում տեղի ունեցած վրիպակը՝ «ավտոբուս» բառից հետո բաց թողնված «,» կետադրական նշանը լրացվել է: 































8. Ընդունվել է մասնակի:
Նախագծի 1-ին հոդվածով առաջարկվող 11-րդ հոդվածի 10-րդ մասը կարծում ենք խնդրահարույց չէ և կարգավորում է տեղական վճարի գանձման առանձնահատկությունը, այլ ոչ թե մրցույթով հաղթող ճանաչված օպերատորի կողմից գանձվող փոխադրավարձի հավաքագրումը: Ինչ վերաբերում է «հսկիչ» եզրույթը սահմանելուն, ապա դրա անրաժեշտությունը կարծում ենք առկա չէ և կատարված առաջարկությամբ այն նույնպես չի հիմնավորվել, իսկ մեքենան կանգնեցնելու և մյուս առաջարկվող լիազորությունները անհրաժեշտ են նախատեսված գործառույթի առավել արդյունավետ իրականցման համար: Նախագծի 7-րդ մասում «մեքենայի» բառը փոխարինվել է «տրանսպորտային միջոցի» բառերով:












9. Չի ընդունվել:
Նախագծի 11.1-ին հոդվածի 8-րդ մասի խնդրահարույց լինելու վերաբերյալ նշման պայմաններում անհրաժեշտ էր ներկայացնել հիմնավորումներ, թե նշված օրենքի հատկապես որ պահանջներին է հակասում կարգավորումը։, ուստի նման հիմնավորման բացակայության պայմաններում հնարավոր չէ բովանդակային քննարկել քննարկվող կարգավորման համապատասխանության կամ անհամապատասխանության հարցը «Անձնական տվյալների պաշտպանության մասին» օրենքի պահանջներին:


10. Չի ընդունվել:
Առաջարկվող 11․1-րդ հոդվածի դրույթները վերաբերում են  ավտոբուսային կանոնավոր փոխադրումների հետ կապված հարաբերությունների կարգավորմանը, ինչի պայմաններում հիմնավոր է նման հարաբերությունների կարգավորումը «Ավտոմոբիլային տրանսպորտի մասին» օրենքով, որի 1-ին հոդվածի համաձայն․ «Սույն օրենքը կարգավորում է Հայաստանի Հանրապետությունում ավտոտրանսպորտային գործունեության կազմակերպման և իրականացման իրավական ու տնտեսական հարաբերությունները, այդ գործընթացին մասնակից իրավաբանական և ֆիզիկական անձանց կողմից ավտոտրանսպորտային միջոցների շահագործման, ուղևորների, ուղեբեռի և բեռների փոխադրումների, սպասարկման ծառայությունների և փոխադրումների անվտանգության հետ կապված հարաբերությունները, ինչպես նաև նրանց իրավունքներն ու պարտականությունները:»։

11. Ընդունվել է մասնակի:
Նախագծում կատարվել են լրացումներ։


12. Չի ընդունվել:
Նախագծով տեսախցիկների տեղադրումը պարտադիր պայման չէ և կարող է իրականացվել ըստ համայնքի տեղական ինքնակառավարման մարմինների հայեցողության՝ որոշակի ժամանակի ընթացքում:

13. Չի ընդունվել:
Վարչական իրավախախտումների վերաբերյալ Հայաստանի Հանրապետության օրենսգրքի 137-րդ հոդվածի ուսումնասիրությունից ակհայտ է, որ այն չի կարող ապահովել այն նպատակը, որին հասնելու համար առաջարկվում է ներկայացված նախագիծը, ուստի կարծում ենք, որ կարգավորման նպատակն ակհայտ է, ինչ վերաբերում է մյուս տրանսպորտային միջոցներին, հարկ է նշել, որ մասնավորապես գնացքով և ինքնաթիռով առանց տոմս երթևեկելը ներկայումս առկա մյուս ընթացակարգերի հիմքով հնարավոր չէ: Ինչ վերաբերում է նույն օրենսգրքի 135-րդ հոդվածին, ապա նախագիծը խմբագրվել է և այն ուժը կորցրած չի ճանաչվում:



	3․ ՀՀ ՖԻՆԱՆՍՆԵՐԻ ՆԱԽԱՐԱՐՈՒԹՅՈՒՆ

	Դիտողություններ և առաջարկություններ չկան
	Ընդունվել է ի գիտություն:

	4. ՀՀ ՎԱՐՉԱՊԵՏԻ ԱՇԽԱՏԱԿԱԶՄԻ ԻՐԱՎԱԲԱՆԱԿԱՆ ՎԱՐՉՈՒԹՅՈՒՆ
	

	
	

	 1. Վարչական իրավախախտումների մասին ՀՀ օրենսգրքում փոփոխություն և լրացում կատարելու մասին նախագծով նոր խմբագրությամբ շարադրվող 137-րդ հոդվածի 3-րդ մասի համաձայն՝ սույն հոդվածի 1-ին և 2-րդ մասերով նախատեսված արարքները մինչև 16 տարին լրացած անձի կողմից կատարելը առաջացնում է տուգանքի նշանակում իրավախախտումը կատարած անձի օրինական ներկայացուցչի համար՝ սահմանված նվազագույն աշխատավարձի տասնհինգապատիկից տասնութապատիկի չափով: Գտնում ենք, որ առաջարկվող կարգավորումը խնդրահարույց է ըստ մեղքի և անձնական պատասխանատվության սկզբունքի տեսանկյունից։

2. Նոր խմբագրությամբ շարադրվող 137-րդ հոդվածի 2-րդ մասի համաձայն՝ ներհամայնքային ուղևորափոխադրում իրականացնող ավտոբուսների, տրոլեյբուսների կամ մետրոպոլիտենի ծառայություններից օգտվելու տեղական վճարի կամ միասնական ծառայության տեղական վճարի արտոնության կիրառմամբ այլ անձի կողմից նշված ծառայություններից օգտվելը։ Նշված դրույթի բովանդակությունը անհասկանալի է։

3. Նախագծի 2-րդ հոդվածով առաջարկվում է ուժը կորցրած ճանաչել օրենսգրքի 135-րդ և 229-րդ հոդվածները, սակայն այդ առաջարկությունը լրացուցիչ պարզաբանման անհրաժեշտություն ունի։

4. Նախագծի 5-րդ հոդվածի համաձայն՝ սույն օրենսգրքի 137-րդ հոդվածով նախատեսված վարչական իրավախախտումների վերաբերյալ գործերը քննվում են և որոշում է ընդունվում իրավախախտման հայտնաբերման պահին՝ առանց լսումներ հրավիրելու:  Նշված դրույթը անհրաժեշտ է դիտարկել Սահմանադրության 50-րդ հոդվածի 3-րդ մասի պահանջների համատեքստում։









5. «Ավտոմոբիլային տրանսպորտի մասին» օրենքում փոփոխություն և լրացում կատարելու մասին օրենքի նախագծով նոր խմբագրությամբ շարադրվող 11-րդ հոդվածի 5-րդ մասի համաձայն՝ ավտոբուսային կանոնավոր ուղևորափոխադրումների ժամանակ ուղևորների անվտանգությունը ապահովելու նպատակով ավտոբուսի սրահը և դրսի հատվածը, կանգառասրահները կարող են լուսանկարահանվել և տեսանկահանվել օրենքով սահմանված կարգին համապատասխան: Մինչդեռ լուսանկարահանման կամ տեսանկարահանման կոնկրետ դեպքերը որոշակիացված չեն։ 

6. Նախագծի նոր խմբագրությամբ շարադրվող 11-րդ հոդվածի 9-րդ մասի համաձայն՝ էլեկտրոնային երթակարգավարական ծառայությունների մատուցման պահանջները հաստատում է Հայաստանի Հանրապետության կառավարությունը: Կառավարությանը վերապահվող լիազորության բովանդակությունը պարզաբանման անհրաժեշտություն ունի։

7. Նախագծի նոր խմբագրությամբ շարադրվող 11-րդ հոդվածի 11-րդ մասի կարգավորումները գտնվում են «Գնումների մասին» ՀՀ օրենքի կարգավորման դաշտում։





8. Նախագծի նոր խմբագրությամբ շարադրվող 11․1-րդ հոդվածի 6-րդ մասի  համաձայն՝ «Գնումների մասին» օրենքի պահանջներին համապատասխան՝ ներհամայնքային ավտոբուսային կանոնավոր ուղևորափոխադրումների սպասարկումը գնման գործընթացի միջոցով կազմակերպելու պահանջները հաստատում է Հայաստանի Հանրապետության կառավարությունը։ Ծանրակշիռ հիմնավորման կարիք ունի սույն կարգի ընդունման լիազորությունը կառավարությանը վերապահելը՝ հաշվի առնելով, որ դրանք գտնում են տեղական ինքնակառավարման մարմինների իրավազորության ներքո։ Այս համատեքստում  խնդրահարույց են նաև ներհամայնքային ավտոբուսային կանոնավոր ուղևորափոխադրումների մասով կառավարությանը վերապահվող համանման մյուս լիազորությունները։

9. Նախագծի նոր խմբագրությամբ շարադրվող 11․1-րդ հոդվածի 7-րդ մասի  համաձայն՝ ․․․ օպերատորի աշխատակիցները, որոնց կողմից տրված հրահանգները պարտադիր են ուղևորների և վարորդի համար, այդ թվում՝ մեքենայի շարժը կանգնեցնելու, դռները բացելու կամ փակելու (փակ պահելու) հրահանգները: Մինչդեռ ամբողջությամբ որոշակիացված չէ, թե ինչ բնույթի և բովանդակության հրահանգների մասին է խոսքը։





10. Նախագծի նոր խմբագրությամբ շարադրվող 11․1-րդ հոդվածի 8-րդ մասի  համաձայն՝ տեղական վճարի գանձման նկատմամբ հսկողության իրականացման նպատակով սույն հոդվածի 7-րդ մասով նշված անձինք կարող են օգտագործել տեխնիկական միջոցներ, սարքավորումներ, այդ թվում՝ տեսանկարահանելու, լուսանկարահանելու, ձայնագրելու համար, որոնք կարող են հիմք հանդիսանալ ենթադրյալ վարչական իրավախախտում կատարած անձանց ինքնությունը պարզելու կամ նույնացում կատարելու նպատակով: Նախ, գտնում ենք, որ նշված ձևակերպումը որոշակիացման անհրաժեշտություն ունի, բացի այդ տրանսպորտային միջոցներում տեսանկարահանման համակարգի առկայության պայմաններում անհասկանալի է նշված լրացուցիչ լիազորությունը վերապահելու մասով առաջարկությունը։

11. Նախագծի նոր խմբագրությամբ շարադրվող 11․1-րդ հոդվածի 9-րդ մասով սահմանված դրույթի խախտման մասով վարչաիրավական պատասխանատվության միջոցներ կիրառելու հիմքերը պարզաբանման անհրաժեշտություն ունեն։





12. Նախագծի նոր խմբագրությամբ շարադրվող 11․1-րդ հոդվածի 10-րդ մասի  համաձայն՝ սույն հոդվածի 7-րդ մասով նշված անձինք իրենց լիազորությունների իրականացման ընթացքում իրավասու են դիմել և ստանալ ոստիկանության աջակցությունը տեղական վճարի վճարումը ստուգելու գործընթացի իրականացման ժամանակ, այդ թվում՝ անձանց նույնացում կատարելու, ինչպես նաև տեղական վճարը չվճարած կամ երթևեկության կանոնները այլ կերպ խախտող անձանց հետագա երթևեկությունը դադարեցնելու համար: Մինչդեռ նշված ձևակերպման պարագայում չի որոշակիացվում օպերատորի աշխատակիցների և ոստիականության լիազորությունների շրջանակը։
	1. Ընդունվել է:
Նախագծով նոր խմբագրությամբ շարադրվող 137-րդ հոդվածի 3-րդ մասը հանվել է:









2. Ընդունվել է ի գիտություն:
Նախատեսված իրավախախտումը վերաբերում է այն դեպքերին, երբ անձը չունենալով (չստանալով) տեղական վճարի արտոնություն օգտվում է տեղական վճարի արտոնությամբ՝ անվճար կամ առավել քիչ վճարելով:


3. Ընդունվել է:
Նախագծերով 135-րդ և 229-րդ հոդվածները ուժը կորցրած չեն ճանաչվում:


4. Ընդունվել է ի գիտություն:
Նախագծով առաջարկվող կարգավորումների շրջանակում Սահմանադրության 50-րդ հոդվածի 3-րդ մասի պահանջներն ապահովում են, քանի որ տվյալ դեպքում նույնպես անձանց տրվում է հնարավորություն իրացնելու այն լիազորությունները, որոնք ենթակա են իրացման լսումների ընթացքում՝ դիրքորոշման արտահայտում, ապացույցների ներկայացում և այլն: Հարկ է նշել, որ համանման կարգավորումներ առկա են նաև պարեկային ծառայության կողմից որոշումների կայացման, համայնքի ղեկավարների կողմից վճարովի ավտոկայանատեղերում կայանելու համար օրենքով սահմանված տեղական վճարը չվճարելու և մի շարք այլ իրավախախտումների դեպքում գործերի քննությունների համար:

5. Ընդունվել է ի գիտություն:
Նախագծով նախատեսվում է լուսանկարահանման կամ տեսանկարահանման մշտական հնարավորություն:








6. Ընդունվել է ի գիտություն:
Նախագծով նշված նորմում փոփոխություն չի նախատեսվում և այն առկա է օրենքի գործող խմբագրությամբ:



7. Չի ընդունվել:
Նշված նորմում նշված է մրցույթի միջոցով օպերատորին ընտրելու ընթացակարգը, որը չի իրականացվում գնումների մասին օրենսդրությամբ սահմանված կարգով, այլ նշված ընթացակարգը սահմանված է ՀՀ կառավարության 03.12.2020 թվականի թիվ 1994-Ն որոշմամբ:



8. Ընդունվել է ի գիտություն:
Նախագծով նշված նորմում փոփոխություն չի նախատեսվում և այն առկա է օրենքի գործող խմբագրությամբ:








9. Ընդունվել է ի գիտություն:
Նախագծով նշված հրահանգները հստակեցվել են, մասնավորապես՝ մեքենայի շարժը կանգնեցնելու, դռները բացելու կամ փակելու (փակ պահելու) հրահանգներ, ինչ վերաբերում է դրանք սպառիչ սահմանելուն, ապա կարծում ենք, որ դա հնարավոր չէ, սակայն նշված լիազորության չարաշահման հնարավորություն գտնում ենք առկա չէ, քանի որ ոչ իրավաչափ հրահանգը հետագայում կարող է բողոքարկվել և նման հրահանգ տվողը կենթարկվի պատասխանատվության:




10. Ընդունվել է ի գիտություն:
Հայաստանի Հանրապետությունում հասարակական տրանսպորտի ոչ բոլոր միջոցներն են կահավորված տեսանկարահանման համակարգով, իսկ սույն նախագծով սահմանվում է նման համակարգ ներդնելու և շահագործելու իրավունք, այլ ոչ թե պարտականություն, բացի այդ հնարավոր չէ տրանսպորտային միջոցը տեսախցիկներով կահավորել այնպես, որ տեսանելի լինեն բոլոր ուղևորները, ուստի նախատեսվում է լրացուցիչ հնարավորություն օգտագործել լրացուցիչ տեխնիկական միջոցներ և սարքավորումներ գործառույթի առավել արդյունավետ իրականացնելու համար:

11. Ընդունվել է:
Նախագծի քննարկվող իրավանորմով նախատեսվել է, որ տեղական վճարի վճարման համապատասխան ապացույցը իրավասու անձին չներկայացնելու դեպքում, բացասական հետևանքները՝ վարչական պատասխանտվության ենթարկվելու ռիսկը, կրելու է ապացույցը ներկայացնելու պարտավորություն կրող անձը:

12. Ընդունվել է:
Նախագծով իրավասու աշխատակիցների լիազորությունները ուղված են տեղական վճարի վճարման նկատմամբ հսկողության իրականացմանը, իսկ ոստիկանության աշխատակիցներինը բացառապես դրանց իրականացմանը օժանդակելուն, մասնավորապես՝ անհրաժեշտության դեպքում անձը հաստատելու գործընթացին և այլն և հասարակական կարգը պահպանելուն, միաժամանակ նախագծում կատարվել են լրացուցիչ հստակեցումներ:

	5. ՀՀ ԱՐԴԱՐԱԴԱՏՈՒԹՅԱՆ ՆԱԽԱՐԱՐՈՒԹՅՈՒՆ
	 //9821-2025

	
	05.03.2025թ.

	««Ավտոմոբիլային տրանսպորտի մասին» օրենքում փոփոխություն և լրացում կատարելու մասին» օրենքի նախագծի վերաբերյալ հայտնում ենք հետևյալը.
1. Նախագծի 2-րդ հոդվածով լրացվող 11.1-րդ հոդվածի 1-ին մասի համաձայն` սույն օրենքի 11-րդ հոդվածով նախատեսված մրցույթային կարգից բացի, համայնքի ղեկավարի որոշմամբ ներհամայնքային ավտոբուսային կանոնավոր ուղևորափոխադրումները կարող են կազմակերպվել նաև «Գնումների մասին» օրենքի պահանջներին համապատասխան իրականացված գնման գործընթացի միջոցով կամ առանց մրցույթի և առանց գնման գործընթացի կազմակերպման՝ 100 տոկոս համայնքային մասնակցությամբ կազմակերպության միջոցով: Համայնքի ղեկավարի սույն մասում նշված որոշումը փոփոխման ենթակա չէ մրցույթի կազմակերպման կամ գնման ողջ գործընթացում։ Այս առումով պարզ չէ և անհրաժեշտ է հստակեցնել, թե ինչ մրցույթի կազմակերպման կամ գնման գործընթացի մասին է խոսքը, քանի որ նույն մասում նշվում է առանց մրցույթի կամ առանց գնման գործընթացի կանոնավոր ուղևորափոխադրում իրականացնելու մասին, միաժամանակ հարկ ենք համարում նշել, որ գնման պահանջների խախտման հետ կապված հարաբերությունները կարգավորվում են «Գնումների մասին» օրենքով և ՀՀ կառավարության 2016 թվականի դեկտեմբերի 16-ի N 526-Ն որոշմամբ, ուստի գտնում ենք, որ նման կարգավորման նախատեսումը խնդրահարույց է։
1. Նախագծի 2-րդ հոդվածով լրացվող 11.1-րդ հոդվածի 4-րդ մասում անհրաժեշտ է հստակեցնել, թե համապատասխան վճարները ինչ «վճարման այլ օրենսդրությամբ նախատեսված վճարումն ընդունող այլ միջոցներով» կարող է իրականացվել` հստակ սահմանելով բոլոր այն միջոցները, որոնցով կարող է իրականացվել վճարումները: Համանման կարգավորում առկա է նաև նույն հոդվածի 9-րդ մասում «վճարված լինելու վերաբերյալ այլ ապացույց» ներկայացնելու մասով, որը նույնպես հստակեցման կարիք ունի:





1. Նախագծի 2-րդ հոդվածով նոր խմբագրությամբ շարադրվող 11.1-ին հոդվածի 7-րդ մասը սահմանում է, որ ներհամայնքային համայնքի վարչական տարածքում կանոնավոր փոխադրումների միասնական ծառայության կազմակերպման տեղական վճարի գանձման (վճարման) նկատմամբ հսկողությունն իրականացնում են համայնքի ղեկավարի կողմից լիազորված համայնքի աշխատակազմի պաշտոնատար անձինք կամ 100 տոկոս համայնքային մասնակցությամբ օպերատորի աշխատակիցները, որոնց կողմից տրված հրահանգները պարտադիր են ուղևորների և վարորդի համար, այդ թվում՝ տրանսպորտային միջոցի շարժը կանգնեցնելու, դռները բացելու կամ փակելու (փակ պահելու) հրահանգները:  Այս դրույթը սահմանում է տեղական վճարի գանձման (վճարման) նկատմամբ հսկողություն իրականացնելու լիազորությունը, սակայն չի սահմանում այդ լիազորությունն իրականացնելու պայմանները, ընթացակարգը, որը հնարավորություն կտար հստակ կանոնակարգել հսկողություն իրականացնող աշխատակիցների լիազորությունների շրջանակը և ուղևորների, տրանսպորտային միջոցի վարորդի պարտականությունների սահմանները։ 
Միաժամանակ, խնդրահարույց է, որ 11.1-ին հոդվածի 7-րդ մասը չի սահմանում հսկողություն իրականացնող աշխատակիցների տրվող հրահանգների  հստակ սահմանները, շրջանակը, որը կարող է հանգեցնել կամայականությունների և մարդկանց հիմնարար իրավունքների և ազատությունների անհամաչափ միջամտությունների: Այս կապակցությամբ հարկ է նշել, որ ՀՀ սահմանադրության 79-րդ հոդվածով սահմանված որոշակիության սկզբունքը սահմանում է, որ հիմնական իրավունքները և ազատությունները սահմանափակելիս օրենքները պետք է սահմանեն այդ սահմանափակումների հիմքերը և ծավալը, լինեն բավարար չափով որոշակի, որպեսզի այդ իրավունքների և ազատությունների կրողները և հասցեատերերն ի վիճակի լինեն դրսևորելու համապատասխան վարքագիծ: 
Բացի այդ, 11.1-ին հոդվածի 7-րդ մասը սահմանում է, որ հսկողություն իրականացնող աշխատակիցների հրահանգով կարող է կանգնեցվել  տրանսպորտային միջոցի շարժը, դռները փակ պահվել: Նման հրահանգները առերևույթ իրենցից ներկայացնում են որոշակի հիմնարար իրավունքների և ազատությունների (օր՝ ՀՀ սահմանադրությամբ սահմանված ազատ տեղաշարժվելու իրավունքը, անձնական ազատությունը) սահմանափակումներ, որոնց սահմանման անհրաժեշտությունը պետք է գնահատել ՀՀ Սահմանադրության 78-րդ հոդվածով նախատեսված համաչափության սկզբունքի տեսանկյունից։ Այսպես, անհրաժեշտ է գնահատել, թե տրանսպորտային միջոցի շարժը կանգնեցնելն որքանով է անհրաժեշտ և պիտանի, երբ մի ուղևորի կողմից վճարը չվճարելու հետևանքով սահմանափակվում է վճարը բարեխղճորեն վճարած մյուս ուղևորների տեղաշարժվելու իրավունքը (նրանք մատուցվող ծառայության դիմաց վճարել են և պետք է ստանան պատշաճ ծառայություն, այլ ոչ թե նրանց տեղաշարժը կասեցվի կամ առաջարկվի այլ ավտոբուս նստել), ինչը հատկապես կարող է խոչընդոտել սահմանված ժամանակին ներկայանալ աշխատանքի, ուսումնական հաստատություն և այդ մարդկանց համար հանգեցնել բացասական հետևանքների (գործատուի կողմից նկատողության, ուսանողի համար դասից բացակայության)։ Ուստի, պետք է այնպիսի սահմանափակման միջոցներ ընտրվեն, որոնք կիրառելի կլինեն և ազդեցություն կունենան անմիջականորեն վճարը չվճարած անձի նկատմամբ, այլ ոչ թե այլ բարեխիղճ ուղևորների նկատմամբ, այսինքն մեկ անբարեխիղճ ուղևորի կատարած խախտման համար կիրառվող սահմանափակումները, բացասական հետևանքները չպետք է առաջացնեն նաև բարեխիղճ ուղևորների համար։
Օրինակ, առաջադեմ ժողովրդավարական երկրներում հանրային տրանսպորտի վճարի նկատմամբ հսկողությունն իրականացվում է հետևյալ կերպ․ ձևավորվում են հսկողություն իրականացնող աշխատակիցների շրջիկ խմբեր, որոնք բաղկացած են, որպես կանոն, 3-5 անձանցից։ Այդ խմբերի անդամները ունեն համապատասխան տարբերակող համազգեստ, տարբերանշան, համապատասխան վկայական, համալրված են հատուկ տեխնիկական միջոցներով, որոնք հնարավորություն են տալիս ստուգել, թե արդյոք ուղևորի ներկայացրած տոմսը, բաժանորդային քարտը, բանկային քարտը վավեր են, և դրանցով իրականացվել են տրանսպորտային վճարի վճարում, թե ոչ։ Այս շրջիկ խմբերի անդամները որևէ կանգառում ավտոբուսի տարբեր դռներից միաժամանակ մուտք են գործում ավտոբուս և դրա տեղաշարժի ժամանակ ուղևորներից պահանջում են տոմսերը, քարտերը անցկացնել համապատասխան տեխնիկական միջոցներով, որպեսզի պարզեն վճարում կատարված է, թե ոչ։ Այն ուղևորները, որոնք տոմս չունեն կամ ունեն, բայց վճարում չեն կատարել, հայտնաբերվելուց անմիջապես հետո հաջորդող կանգառում ավտոբուսից իջեցվում են և նույնականացվում են (անձը հաստատող փաստաթուղթ պահանջելու, իսկ դրա բացակայության դեպքում տեխնիկական միջոցով դեմքը նույնականացնելու միջոցով) և նրանց նկատմամբ կազմվում է վարչական պատասխանատվության միջոց կիրառելու որոշում։ Եթե ուղևորը ընդդիմանում է և չի իջնում ավտոբուսից կամ թույլ չի տալիս իրեն նույնականացնել, ապա այդ դեպքում հսկողություն իրականացնող աշխատակիցները ոստիկանություն են հրավիրում, որն ապահովում է անձի նույնականացումը և հսկողություն իրականացնող անձանց օրինական հրահանգների կատարումը։ Հսկողություն իրականացնելու նկարագրված ընթացակարգին համադրելի կարգ օրենքով (օրենքի հիման վրա ընդունված ենթաօրենսդրական նորմատիվ իրավական ակտով) սահմանելը կապահովի այդ գործընթացի համապատասխանությունը ՀՀ Սահմանադրության որոշակիության և համաչափության սկզբունքներին, քանի որ սահմանափակումները հստակ սահմանված կլինեն օրենսդրությամբ և իրենց բնույթով այնպիսին են, որ կիրառվում են միայն իրավախախտում կատարած անձանց նկատմամբ, այլ ոչ թե նաև այլ բարեխիղճ ուղևորների նկատմամբ։
Օրենքի 11.1-ին հոդվածի 8-րդ մասը սահմանում է, որ տեղական վճարի գանձման (վճարման) նկատմամբ հսկողության իրականացման նպատակով սույն հոդվածի 7-րդ մասով նշված անձինք կարող են օգտագործել տեխնիկական միջոցներ, սարքավորումներ, այդ թվում՝ տեսանկարահանել, լուսանկարահանել, ձայնագրել, որոնք կարող են հիմք հանդիսանալ ենթադրյալ վարչական իրավախախտում կատարած անձանց ինքնությունը պարզելու կամ նույնականացում կատարելու համար: Նշված իրավադրույթը սահմանում է տեսալուսանկարահանում իրականացնելու լիազորությունը, սակայն չի հստակեցնում դա իրականացնելու պայմանները։ Մասնավորապես, անհրաժեշտ է առավել որոշակիացնել տեսանկարահանման իրականացման նպատակները, ինչպիսիք կարող են լինել խախտման փաստը հաստատող հանգամանքները հիմնավորելը, խախտում կատարած անձանց նույնականացնելը և սահմանել  նշված նպատակներից բացի այլ նպատակներով տեսաձայնագրությունները օգտագործելու, հրապարակելու արգելք։ Այնուհետև, անհրաժեշտ է սահմանել, որ տեսալուսանկարահանումը, տեսաձայնագրումը կարող են իրականացվել բացառապես որոշակի տեխնիկական անվտանգության պահանջների համապատասխանող ծառայողական տեխնիկական միջոցներով և խախտման փաստը արձանագրման ողջ ժամանակահատվածով։ Ի լրումն վերոնշյալի, անհրաժեշտ է սահմանել նաև տեսաձայնագրությունների պահպանման ժամկետներ, դրանք տեսաձայնագրվող ուղևորի կողմից ստանալու իրավունք և այդ իրավունքի իրացման կարգ ուղևորի կողմից իր իրավունքների և օրինական շահերի պաշտպանության նպատակով, ինչպես նաև սահմանել նախքան տեսաձայնագրումն իրականացնելը մարդու այդ մասին իրազեկելու պարտականություն և ուղևորի անձնական տվյալների պաշտպանությանն ուղղված այլ երաշխիքներ (որպես օրինակ կարելի է դիտարկել «Ոստիկանության մասին» ՀՀ օրենքի 22-րդ հոդվածով և ՀՀ հարկային օրենսգրքի 352.1-րդ հոդվածով սահմանված տեսահսկման կարգավորումները)։
Այսպիսով, առաջարկում ենք օրենքով կամ ենթաօրենսդրական նորմատիվ իրավական ակտով սահմանել տեսանկարահանման կամ տեսաձայնագրման կարգ (կարելի է նաև Օրենքի 11.1-ին հոդվածի 7-րդ և 8-րդ մասերի համար սահմանել միասնական կարգ, որում նկարագրված կլինի նաև տեսանկարահանման իրականացման ընթացակարգը և պայմանները), որը հստակ կսահմանի տեսաձայնագրման իրականացման կանոնները և պայմանները։     
1. Ղեկավարվելով «Նորմատիվ իրավական ակտերի մասին» օրենքի 23-րդ հոդվածի 2-րդ մասի դրույթներով, որոնց համաձայն՝ նորմատիվ իրավական ակտն ընդունելու իրավասություն ունեցող մարմինը պարտավոր է նախատեսել նորմատիվ իրավական ակտի ուժի մեջ մտնելու ավելի ուշ ողջամիտ ժամկետ, բացառությամբ սույն հոդվածի 4-րդ մասով սահմանված նորմատիվ իրավական ակտերի, եթե ակտով սահմանվում են այնպիսի իրավակարգավորումներ, որոնց համար անհրաժեշտ է հիմնավոր ժամանակահատված, որը հնարավորություն կտա հասցեատիրոջը իր վարքագիծը համապատասխանեցնելու սահմանված պահանջներին, կամ սահմանված իրավակարգավորումները վատթարացնում են անձի իրավական վիճակը և հաշվի առնելով այն հանգամանքը, որ Նախագծով նախատեսվում է նոր պատասխանատվության միջոցներ՝ անհրաժեշտ է վերանայել Նախագծի 3-րդ հոդվածով նախատեսված Նախագծի ուժի մեջ մտնելու ժամկետը՝ սահմանելով ուժի մեջ մտնելու ավելի ուշ ողջամիտ ժամկետ։ Նույն խնդիրը առկա է նաև սույն նախագծերի փաթեթում առկա այն օրենքների նախագծերում։
Վարչական իրավախախտումների վերաբերյալ Հայաստանի Հանրապետության օրենսգրքում փոփոխություններ և լրացումներ կատարելու մասին» օրենքի նախագծի վերաբերյալ հայտնում ենք հետևյալը.
1․ Նախագծի 1-ին հոդվածով փաստացի հանվում է անտոմս ուղևորների թռիչքի համար սահմանված պատասխանատվությունը, իսկ Նախագիծը հիմնավորումներ չի պարունակում այդպիսի փոփոխության կատարման անհրաժեշտության վերաբերյալ որևէ հիմնավորում, ուստի  նշված կարգավորումը ունի լրացուցիչ հիմնավորման կարիք։
Միաժամանակ հարկ ենք համարում նշել, որ նույն հոդվածի 1-ին և 3-րդ մասերի համադրումից կարելի է արձանագրել, որ 3-րդ մասը, ըստ էության, կրկնում է 1-ին մասի վերջին պայմանը, այն է՝ տրանսպորտային միջոցում առանց տեղական վճարի վճարման կրիչը վավերացում կատարելու օգտվելը: Ընդ որում, 3-րդ մասով սահմանված իրավախախտման համար նախատեսվել է ավելի բարձր տուգանքի չափ, քան 1-ին մասում:
Հարկ է նկատել նաև, որ 1-ին մասի վերջին պայմանի և 3-րդ մասով սահմանված իրավախախտումը իրենից ներկայացնում են «տոմսը» չվավերացնելու համար պատասխանատվություն, ի տարբերություն 1-ին մասի մյուս պայմանների, որի դեպքում գործում է վճարը չկատարելու պայմանը: Ստացվում է, որ վճարը չկատարելու դեպքում անձը կենթարկվի ավելի մեղմ պատասխանատվության, քան վճարելու, սակայն չվավերացնելու դեպքում:
Ուստի անհրաժեշտ է վերանայել Նախագծի նշված կարգավորումը՝ վերը բարձրացված խնդիրների համատեքստում։
2. Նախագծի 4-րդ հոդվածով նախատեսված փոփոխության արդյունքում ստացվում է, որ Օրենսգրքի 137-րդ հոդվածով նախատեսված իրավախախտումների վերաբերյալ արձանագրություններ չեն կազմվում: 
Այս առումով հարկ է նկատել, որ Օրենսգրքի 254-րդ հոդվածով սահմանվում է, որ Արձանագրություն չի կազմվում սույն օրենսգրքի 170.5, 171.1-171.11,189.7 հոդվածներով, 198.2 հոդվածի հինգերորդ մասով, 246.1 և 257 հոդվածներով նախատեսված դեպքերում: Նշված հոդվածների ուսումնասիրությունից պարզ է դառնում, որ համապատասխան բացառությունները վերաբերում են մեծամասամբ տնտեսական մրցակցության պաշտպանության բնագավառում վարչական իրավախախտումներին կամ նշված իրավախախտումների սուբյեկտ հանդիսացող պաշտոնատար անձանց, քանի որ նշված զանցակազմերում նկարագրված արարքները ունեն որոշակի յուրահատկություններ, մասնավորապես, օրինակ՝ Օրենսգրքի 171․1-րդ հոդվածով նկարագրված արարքի պարագայում հակամրցակցային համաձայնության գալու դեպքում արձանագրության կազմումը ուղղակի գործնականում հնարավոր չէ, հաշվի առնելով նաև այն հանգամանքը, որ նշված արարքը սովորաբար կատարվում է մեկից ավելի սուբյեկտների կողմից և մի քանի դրվագներով, իսկ, օրինակ, Օրենսգրքի 170.5-րդ և  171․8-րդ հոդվածների դեպքում, նշված արարքների օբյեկտիվ կողմը դրսևորվում է որոշակի փաստաթղթերը սահմանված ժամկետում չներկայացնելով, որի պարագայում, համապատասխան զանցանքի կատարումը ապացուցելու և անձին վարչական պատասխանատվության ենթարկելու համար՝ արձանագրության կազմումը պարտադիր չէ, քանի որ առկա են այլ պատշաճ ապացույցներ ինքնին չներկայացնելու փաստը։
Այս առումով միաժամանակ հարկ ենք համարում նշել հետևյալը․
Վարչական իրավախախտումների վերաբերյալ գործերի քննության կարգը սահմանված է ՀՀ վարչական իրավախախտումների վերաբերյալ օրենսգրքի IV հատվածում, որում ներառված 252-րդ հոդվածը պարտադրում է վարչական մարմնին (պաշտոնատար անձին) գնահատել գործի ապացույցները ներքին համոզմունքով, որը հիմնված է գործի` իրենց ամբողջությամբ վերցված բոլոր հանգամանքների համակողմանի, լրիվ և օբյեկտիվ հետազոտման վրա: Իսկ վարչական իրավախախտման վերաբերյալ գործի ապացույցներ են համարվում ցանկացած այն փաստական տվյալները, որոնց հիման վրա օրենքով սահմանված կարգով մարմինները (պաշտոնատար անձինք) հաստատում են վարչական իրավախախտման առկայությունը կամ բացակայությունը, տվյալ անձի մեղավորությունը այն կատարելու մեջ և գործի ճիշտ լուծման համար նշանակություն ունեցող այլ հանգամանքներ: Ընդ որում, օրենսդիրը սահմանում է, որ այդ տվյալները հաստատվում են հետևյալ միջոցներով` վարչական իրավախախտման վերաբերյալ արձանագրությամբ, վարչական պատասխանատվության ենթարկվող անձի բացատրություններով, տուժողի, վկաների ցուցմունքներով, փորձագետի եզրակացությամբ, իրեղեն ապացույցներով, իրեր և փաստաթղթեր վերցնելու վերաբերյալ արձանագրությամբ, ինչպես նաև այլ փաստաթղթերով (նույն օրենսգրքի 251-րդ հոդված):
Ելնելով վերոգրյալից` գտնում ենք, որ 137-րդ հոդվածի մասով նման բացառության նախատեսումը խնդրահարույց է, քանի որ նշված իրավախախտման պարագայում՝ վարչական իրավախախտման վերաբերյալ արձանագրություն չկազմելու դեպքում, ուղղակի հնարավոր չի լինի ապացուցել նշված զանցանքի կատարված լինել կամ չլինելու հանգամանքը, ինչպես նաև կխախտվի զանցանք կատարած անձի իրավունքները, քանի որ Օրենսգրքի 255-րդ հոդվածի համաձայն՝ արձանագրություն կազմելիս խախտողին բացատրվում է նաև սույն օրենսգրքի 267 հոդվածով նախատեսված նրա իրավունքներն ու պարտականությունները, որի մասին արձանագրության մեջ նշվում է արվում:
Միաժամանակ հարկ ենք համարում նշել, որ նշված իրավանորմի դրույթներից պարզ է դառնում, որ նշված գործերով վարչարարություն կարող են իրականացնել միայն համապատասխան վարչական մարմինները, ոստի նշվածի համատեքստում խնդրահարույց է ««Ավտոմոբիլային տրանսպորտի մասին» օրենքում փոփոխություն և լրացում կատարելու մասին» օրենքի նախագծով սահմանված` 100 տոկոս համայնքային մասնակցությամբ օպերատորի աշխատակիցներին` ուղևորներին և վարորդներին հրահանգներ տալու կամ այլ գործառույթներ իրականացնելու իրավասության վերապահումը, քանի որ տվյալ դեպքում պարզ չէ, թե ինչ հրահանգների կամ այլ գործառույթների մասին է խոսքը, ինչպես նաև արդյոք այդ հրահանգների կամ այլ գործառույթները ուղղված են լինելու վարչարարության իրականացմանը, թե՝ ոչ, քանի որ ըստ նշված նախագծի 3-րդ հոդվածի` Օրենսգրքի 137-րդ հոդվածով նախատեսված` տեղական վճարը կամ ողևորավարձը չվճարելու գործերի քննությունն իրականացվելու է Տարածքային կառավարման և տեղական ինքնակառավարման մարմինների կողմից, իսկ Օրենսգրքի 219.1-րդ հոդվածի 4-րդ մասի համաձայն` Տարածքային կառավարման մարմինների անունից վարչական իրավախախտումների վերաբերյալ գործեր քննելու և վարչական տույժ նշանակելու իրավունք ունեն մարզպետները, իսկ տեղական ինքնակառավարման մարմինների անունից` համայնքի ղեկավարները, իսկ Երևան քաղաքում` Երևանի քաղաքապետը կամ նրա որոշմամբ սահմանված պաշտոնատար անձինք: Տե՛ս նաև ««Ավտոմոբիլային տրանսպորտի մասին» օրենքում փոփոխություն և լրացում կատարելու մասին» օրենքի նախագծի վերաբերյալ տրված 3-րդ դիտարկումը։
Ուստի գտնում ենք, որ 100 տոկոս համայնքային մասնակցությամբ օպերատորի աշխատակիցներին` ուղևորներին և վարորդներին հրահանգներ տալու կամ այլ գործառույթներ իրականացնելու իրավասության վերապահումը, եթե դա ուղղված է լինելու համապատասխան գործով վարչարարության իրականացմանը, խնդրահարույց է։
3․ Նախագծի 6-րդ հոդվածով նախատեսված կարգավորումներից պարզ չէ, թե տվյալ դեպքում ինչ է իրենից ենթադրում «անձի նույնացում» գործողությունը, ինչպես է այն իրականացվելու, եթե անձը հրաժարվում է տեղեկություններ փոխանցել: Եթե ենթադրվում է նույն վարչական ձերբակալման միջոցով անձի տվյալների պարզումը, ապա գտնում ենք, որ նշված կարգավորումը խնդրահարույց է։ 



4. Նախագծի 7-րդ հոդվածի համաձայն` Սույն օրենքն ուժի մեջ է մտնում հրապարակման օրվան հաջորդող օրվանից, ինչի չի բխում «Նորմատիվ իրավական ակտերի մասին» օրենքի 23-րդ հոդվածի 2-րդ մասի պահանջներից, որոնց համաձայն` Նորմատիվ իրավական ակտն ընդունելու իրավասություն ունեցող մարմինը պարտավոր է նախատեսել նորմատիվ իրավական ակտի ուժի մեջ մտնելու ավելի ուշ ողջամիտ ժամկետ, բացառությամբ սույն հոդվածի 4-րդ մասով սահմանված նորմատիվ իրավական ակտերի, եթե ակտով սահմանվում են այնպիսի իրավակարգավորումներ, որոնց համար անհրաժեշտ է հիմնավոր ժամանակահատված, որը հնարավորություն կտա հասցեատիրոջը իր վարքագիծը համապատասխանեցնելու սահմանված պահանջներին, կամ սահմանված իրավակարգավորումները վատթարացնում են անձի իրավական վիճակը:

«Տեղական տուրքերի և վճարների մասին» օրենքում լրացումներ կատարելու մասին» օրենքի նախագծի վերաբերյալ հայտնում ենք հետևյալը.
1. Նախագծով նախատեսվում է տեղական վճարների տեսակների մեջ լրացնել հետևյալ տեսակները.
«22) «Գնումների մասին» օրենքի պահանջներին համապատասխան իրականացված գնման գործընթացի միջոցով ընտրված օպերատորի կամ 100 տոկոս համայնքային մասնակցությամբ օպերատորի կողմից ներհամայնքային ավտոբուսային կանոնավոր ուղևորափոխադրումների ծառայություններից օգտվելու համար.
23) Համայնքի վարչական տարածքում տրոլեյբուսով կանոնավոր ուղևորափոխադրումների ծառայություններից օգտվելու համար.
24) Համայնքի վարչական տարածքում կանոնավոր ուղևորափոխադրումները մի քանի տարբեր տեսակի տրանսպորտային միջոցներով (ավտոբուս տրոլեյբուս, մետրոպոլիտեն) կանոնավոր ուղևորափոխադրումների միասնական ծառայություններից օգտվելու համար:»:
Այս առումով հարկ է նկատի ունենալ, որ «Տեղական տուրքերի և վճարների մասին» օրենքի 3-րդ հոդվածի 1-ին մասի 2-րդ կետի համաձայն` տեղական վճարը՝ տեղական ինքնակառավարման մարմինների սեփական լիազորությունների շրջանակներում համայնքի կամ համայնքի պատվերով մատուցած ծառայությունների համար համայնքի բյուջե վճարվող, սույն օրենքի դրույթների հիման վրա ավագանու սահմանած պարտադիր գանձույթ է: Այս առումով հարց է առաջանում, արդյոք մետրոպոլիտենի ծառայությունների վճարները կամ գնման գործընթացի միջոցով մատուցվող ծառայությունների վճարները համայնքի բյուջե գանձվող վճարներ են, թե ոչ:
«Երևան քաղաքում տեղական ինքնակառավարման մասին» օրենքի 57-րդ հոդվածի համաձայն` 
«Տրանսպորտի և ճանապարհաշինության բնագավառում քաղաքապետն իրականացնում է հետևյալ սեփական լիազորությունները. 
կազմակերպում է Երևանում հասարակական տրանսպորտի աշխատանքը (բացառությամբ Երևանի մետրոպոլիտենի). 
Քաղաքապետը սույն բնագավառում իրականացնում է հետևյալ պատվիրակված լիազորությունները. 
կազմակերպում է Երևանի մետրոպոլիտենի աշխատանքները:»:
Ելնելոգրյալից` նախագծի հիշյալ դրույթներն անհրաժեշտ է լրացուցիչ հիմնավորել:
Նշվածի համատեքստում հիմնավորման կարիք ունի նաև ««Ավտոմոբիլային տրանսպորտի մասին» օրենքում փոփոխություն և լրացում կատարելու մասին» օրենքի նախագծով լրացվող 11.1-րդ հոդվածի 3-րդ մասի կարգավորումները:
Նախագծին կից ներկայացված ամփոփաթերթում նշված դիտարկումը չի ընդունվել, որի կապակցությամբ նշվել է հետևյալը՝ համայնքի կողմից նախատեսվում է սահմանել տեղական վճար՝ համայնքի վարչական տարածքում կանոնավոր ուղևորափոխադրումները մի քանի տարբեր տեսակի տրանսպորտային միջոցներով (ավտոբուս, տրոլեյբուս, մետրոպոլիտեն) կանոնավոր ուղևորափոխադրումների միասնական ծառայություններից օգտվելու համար: Նշված տեղական վճարը գանձվելու է համայնքի բյուջե, իսկ համայնքը նշված գումարներից մետրոպոլիտենին տրամադրելու է իր մատուցած ծառայությունների դիմաց վճարումներ, այսինքն՝ մետրոպոլիտենի ծառայությունների գումարը համայնքը վճարելու է մետրոպոլիտենին (տես՝ ««Ավտոմոբիլային տրանսպորտի մասին» օրենքում փոփոխություն և լրացում կատարելու մասին» օրենքի նախագծի 2-րդ հոդվածով լրացվող 11.1-ին հոդվածի 4-րդ մասը): Նշված ընթացակարգն առաջարկվել է ուղևորներին առավել հարմարավետ միասնական տոմսի միջոցով տարբեր տեսակի տրանսպորտային միջոցներով երթևեկելու հնարավորություն ստեղծելու համար:
Այս առումով հարկ է նշել, որ ««Ավտոմոբիլային տրանսպորտի մասին» օրենքում փոփոխություն և լրացում կատարելու մասին» օրենքի նախագծի 2-րդ հոդվածով լրացվող 11.1-ին հոդվածի 4-րդ մասում որևէ կարգավորումներ առկա չեն, որից պարզ կդառնար, որ համայնքը պետք է ստանա նաև մետրոպոլիտենի մատուցած ծառայությունների դիմաց համապատասխան տեղական վճարները և ապա այդ գումարները պետք է տրամադրի մետրոպոլիտենին։
2. Նախագծի 3-րդ հոդվածի համաձայն` Սույն օրենքն ուժի մեջ է մտնում պաշտոնական հրապարակման օրվան հաջորդող օրը: Սույն օրենքն ուժի մեջ մտնելուց հետո համայնքի ավագանու կողմից տվյալ տարվա համար արդեն իսկ ընդունված տեղական վճարների դրույքաչափերը սահմանող իրավական ակտում համապատասխան լրացումները կատարվում են սույն օրենքի ուժի մեջ մտնելուց հետո երկու ամսվա ընթացքում:
Նախ հարկ է նշել, որ օրենքի ուժի մեջ մտնելու վերաբերյալ կարգավորումը չի բխում «Նորմատիվ իրավական ակտերի մասին» օրենքի 23-րդ հոդվածի 1-ին և 3-րդ մասերի պահանջներից, որոնց համաձայն՝ 
«1. Տեղական վճարների դրույքաչափերը սույն օրենքով նախատեսված դրույքաչափերի սահմաններում, բացառությամբ օրենքով նախատեսված դեպքերի, սահմանում է համայնքի ավագանին` համայնքի ղեկավարի ներկայացմամբ, համայնքի տարեկան բյուջեն հաստատելուց առաջ՝ օրենքով սահմանված կարգով:
3. Օրացուցային տարվա համար ավագանու սահմանած տեղական վճարների դրույքաչափերը փոփոխության չեն կարող ենթարկվել»:
«Հայաստանի Հանրապետության բյուջետային համակարգի մասին» օրենքի 6-րդ հոդվածի համաձայն՝ բյուջետային տարին սկսվում է յուրարանչյոտ տարվա հունվարի մեկից և ավարտվում դեկտեմբերի 31-ին: Հետևաբար պատահական չէ, որ համայնքի ավագանին յուրաքանչյուր գալիք տարվա տեղական տուրքերի և վճարների դրույքաչափերը սահմանող որոշումն ընդունում է, որպես կանոն, տվյալ տարվա վերջին, որով էլ սահմանվում են հաջորդ տարվա դրույքաչափերը, ինչը բխում է առաջիկա տարվա բյուջեի նախագծից և բյուջետային պլանավորումից:
Նշված դրույթներից բխում է, որ օրենսդրի կամքը կայանում է նրանում, որ տեղական վճարների դրույքաչափերը, ուստի նաև այդ համապատասխան տեղական վճարները, պետք է սահմանվեն համայնքի տարեկան բյուջեն հաստատելուց առաջ, իսկ արդեն իսկ սահմանված դրույքաչափերը չեն կարող փոփոխվել: 
Ելնելով վերոգրյալից` հիշյալ կարգավորումներն ունեն վերանայման կարիք:


	


1. Չի ընդունվել:
Առաջարկվող նորմում, բացի գնումների մասին օրենսդրությամբ ծառայություն ձեռքբերելուց, նշված է նաև մրցույթի միջոցով օպերատորին ընտրելու ընթացակարգը, որը չի իրականացվում գնումների մասին օրենսդրությամբ սահմանված կարգով, այլ նշված ընթացակարգը սահմանված է ՀՀ կառավարության 03.12.2020 թվականի թիվ 1994-Ն որոշմամբ:












2. Չի ընդունվել:
Առաջարկվող նորմում, հստակեցման անհրաժեշտություն առկա չէ, քանի որ նախատեսված է հնարավորություն վճարումները կատարելու օրենսդրությամբ նախատեսված բոլոր միջոցներով, որոնք արդեն իսկ օրենսդրությամբ սահմանված են, ինչ վերաբերում է վճարման ապացույցներին, ապա դրանք նույնպես անհրաժեշտ չէ սպառիչ սահմանել, քանի որ ապացույցների տեսակների սպառիչ սահմանումը կարող է սահմանափակել ուղևորների իրավունքները և նախագծի առաջարկվող կարգավորումն առավել նպաստավոր է տեղական վճարը վճարող անձանց համար:
Միաժամանակ, նախագծում առաջարկվող կարգավորումը հստակեցվել է:

3. Ընդունվել է:
Նախագծում կատարվել է փոփոխություն, հրահանգներ տալու դրույթը նախագծից հանվել է, իսկ տեսալուսանկարահանում կատարելու հետ կապված հարաբերությունները կարգավորված են «Անձնական տվյալների պաշտպանության մասին» օրենքով և այլ նորմատիվ իրավական ակտերով:








































































































































4. Չի ընդունվել:
Հասարակական տրանսպորտը Հայաստանի Հանրապետությունում մշտապես եղել է վճարովի և անձանց համար դրանից օգտվելու դեպքում վճարում կատարելը մշտապես եղել է պարտադիր: Նախագծով ուղևորների համար որևէ նոր այնպիսի պարտավորություն, որին անհրաժեշտ է համապատասխանեցնել վարքագիծը՝ չի սահմանվում, ուստի անձանց վիճակի վատթարացում նույնպես կարծում ենք առկա չէ: 













4.1 Ընդունվել է:
Նախագծի 1-ին հոդվածի 3-րդ մասում կատարվել է համապատասխան փոփոխություն: Միաժամանակ, լրացվել է անտոմս ուղևորների թռիչքի համար վարչական պատասխանատվությունը:




















4.2 Չի ընդունվել:
Հաշվի առնելով, որ վարչական տույժ նշանակելու որոշումը նախատեսվում է կայացնել իրավախախտման կատարման վայրում, դրա հայտնաբերման պահին, դրա հետ մեկ տեղ այլ փաստաթղթի կազմումը, մասնավորապես՝ արձանագրության, որևէ իրավական հիմնավորում կամ գործնական անհրաժեշտություն չունի: Հարկ է նշել, որ վարչական իրավախախտման կատարման վերաբերյալ արձանագրությունը օրենսգրքով սահմանված կարգավորումների համաձայն չի հանդիսանում վարչական իրավախախտումը հիմնավորող ապացույց: Ավելին՝ ներկայումս առկա են այլ իրավախախտումների տեսակներ, օրինակ ճանապարհային կանոնների խախտման կամ վճարովի ավտոկայանատեղերում առանց տեղական վճարի վճարման տրասնպորտային միջոցների կայանման, որոնց դեպքում նույնպես արձանագրություն չի կազմվում, իսկ գործնականում ապացուցման հետ կապված որևէ խնդիր չի առաջանում: Ինչ վերաբերում է օպերատորի աշխատակիցների իրավասությանը, հայտնում ենք, որ նրանց համար վարչական իրավախախտման համար պատասխանատվության ենթարկելու իրավասություն նախատեսված չէ:











































































4.3 Ընդունվել է ի գիտություն:
«Անձի նույնացում» գործողությունը անձի ինքնությունը պարզելուն ուղղված գործողությունն է, որը օգտագործվում է նաև այլ օրենքներում, օրինակ՝ «Ոստիկանության մասին» օրենքում: Հաշվի առնելով, որ համակարծիք ենք վարչական ձերբակալման միջոցով անձի տվյալների պարզման խնդրահարույց լինելու հետ, նախագծով առաջարկում ենք անձի կողմից հրաժարվելու դեպքում դիմել ոստիկանության օգնությանը՝ անձի ինքնությունը պարզելու հարցում:
4.4 Չի ընդունվել:
Հասարակական տրանսպորտը Հայաստանի Հանրապետությունում մշտապես եղել է վճարովի և անձանց համար դրանից օգտվելու դեպքում վճարում կատարելը մշտապես եղել է պարտադիր: Նախագծով ուղևորների համար որևէ նոր այնպիսի պարտավորություն, որին անհրաժեշտ է համապատասխանեցնել վարքագիծը՝ չի սահմանվում, ուստի անձանց վիճակի վատթարացում նույնպես կարծում ենք առկա չէ: 









1. Ընդունվել է ի գիտություն:
Նշված հարցը կարգավորված է «Ավտոմոբիլային տրանսպորտի մասին» օրենքում փոփոխություն և լրացում կատարելու մասին» օրենքի նախագծի 2-րդ հոդվածով լրացվող նոր  11.1-րդ հոդվածի 3-րդ մասով:





































































2. Չի ընդունվել:
«Տեղական տուրքերի և վճարների մասին» օրենքով, այդ թվում՝ 13-րդ հոդվածի 3-րդ մասով նախատեսված չէ ընթացիկ տարվա ընթացքում նոր տեղական վճար նախատեսելու արգելք, իսկ նշված կարգավորումը վերաբերում է արդեն իսկ սահմանված դրույքաչափի փոփոխությանը, սակայն տվյալ դեպքում նախագծերի ընդունման դեպքում որևէ ընթացիկ դրույքաչափի փոփոխություն չի նախատեսվում, այլ սահմանվելու է նոր տեղական վճար:












	6. ՀՀ ՖԻՆԱՆՍՆԵՐԻ ՆԱԽԱՐԱՐՈՒԹՅՈՒՆ
	№ 01/11-1/5039-2025

	
	

	ՀՀ ֆինանսների նախարարությունն ուսումնասիրել է ««Ավտոմոբիլային տրանսպորտի մասին» Հայաստանի Հանրապետության օրենքում փոփոխություն և լրացում կատարելու մասին», ««Տեղական տուրքերի և վճարների մասին» Հայաստանի Հանրապետության օրենքում լրացումներ կատարելու մասին» և «Վարչական իրավախախտումների վերաբերյալ Հայաստանի Հանրապետության օրենսգրքում փոփոխություններ և լրացումներ կատարելու մասին» օրենքների նախագծերը և հայտնում է հետևյալը.
«Վարչական իրավախախտումների վերաբերյալ Հայաստանի Հանրապետության օրենսգրքում փոփոխություններ և լրացումներ կատարելու մասին» օրենքի նախագծի 1-ին հոդվածի համաձայն՝ ներհամայնքային կանոնավոր փոխադրում իրականացնող ավտոբուսների, տրոլեյբուսների կամ մետրոպոլիտենի ծառայություններից առանց սահմանված տեղական վճարը կամ միասնական ծառայության տեղական վճարը կամ փոխադրավարձը վճարելու կամ տրանսպորտային միջոցում առանց տեղական վճարի վճարման կրիչը վավերացում կատարելու օգտվելը առաջացնում է տուգանքի նշանակում՝ սահմանված նվազագույն աշխատավարձի տասնհինգապատիկի չափով:
Խնդրո առարկա իրավախախտման համար օրենքով սահմանված նվազագույն աշխատավարձի տասնհինգապատիկի չափով տուգանքի սահմանումն առաջարկում ենք քննարկել ՀՀ Սահմանադրությամբ նախատեսված համաչափության սկզբունքի տեսանկյունից՝ համեմատելով ՀՀ Վարչական իրավախախտումների վերաբերյալ Հայաստանի Հանրապետության օրենսգրքով նախատեսված այլ սանկցիաների հետ: 

	Չի ընդունվել:
Կատարված առաջարկությունը քննարկվել է և հաշվի առնելով, Վարչական իրավախախտումների վերաբերյալ օրենսգրքում առկա սանկցիայի չափը, Հայաստանի Հանրապետության միջին աշխատավարձի չափը, գտնում ենք, որ ավելի պակաս չափով տուգանքը չի կարող կանխարգելել նշված իրավախախտման կատարումը:


	7. ՀՀ ՆԵՐՔԻՆ ԳՈՐԾԵՐԻ ՆԱԽԱՐԱՐՈՒԹՅՈՒՆ
	

	
	06.03.2025թ.

	Ի կատարումն ՀՀ վարչապետի 04.03.2025թ. թիվ 02/05.1/40031-2024 հանձնարարականի՝ ՀՀ ներքին գործերի նախարարությունում ուսումնասիրվել են «Ավտոմոբիլային տրանսպորտի մասին» օրենքում փոփոխություն և լրացում կատարելու մասին», «Տեղական տուրքերի և վճարների մասին» օրենքում լրացումներ կատարելու մասին» և «Վարչական իրավախախտումների վերաբերյալ Հայաստանի Հանրապետության օրենսգրքում փոփոխություններ և լրացումներ կատարելու մասին» օրենքների նախագծերը: 
ՀՀ ներքին գործերի նախարարությունը, կարևորելով համագործակցությունը նախագծերով առաջարկվող կարգավորումների ապահովման կապակցությամբ, պատրաստակամ է իր լիազորությունների շրջանակներում ապահովելու համապատասխան աջակցություն։ 
Միաժամանակ, հաշվի առնելով ՀՀ ներքին գործերի նախարարության ոստիկանությանը օրենքով վերապահված խնդիրները, հստակ գործառութային բաշխվածություն ապահովելու համար առաջարկվում է «Ավտոմոբիլային տրանսպորտի մասին» օրենքում փոփոխություն և լրացում կատարելու մասին օրենքի նախագծով լրացվող 11․1-ին հոդվածի 10-րդ մասը շարադրել հետևյալ խմբագրությամբ․
[bookmark: _Hlk192242086]«10․ Սույն հոդվածի 7-րդ մասով նախատեսված անձինք իրենց լիազորությունների իրականացման ընթացքում իրավունք ունեն՝ 
տեղական վճարի վճարման միջոց չունեցող անձին շարժական տեսաձայնագրող կամ լուսանկարահանող տեխնիկական միջոցների օգտագործմամբ, այդ թվում՝ դիմապատկերով նույնականացնելու նպատակով բնակչության պետական ռեգիստրից ստանալ տեղեկատվություն․
սույն մասի 1-ին կետում նշված անձանց կողմից նույնականացումից հրաժարվելու կամ սույն հոդվածի 7-րդ մասով նախատեսված հրահանգները չկատարելու դեպքում դիմել ոստիկանություն՝ սույն մասի 1-ին կետում նշված անձանց նույնականացնելուն կամ իրենց լիազորություններն իրականացնելուն աջակցելու, իսկ տեղում դրա անհնարինության դեպքում՝ այդ անձանց ոստիկանություն տեղափոխելու նպատակով։»։
	Ընդունվել է:
Նախագծում կատարվել են համապատասխան փոփոխություններ: 



	8. ՏԱՐԱԾՔԱՅԻՆ ԶԱՐԳԱՑՄԱՆ ԵՎ ՇՐՋԱԿԱ ՄԻՋԱՎԱՅՐԻ ՆԱԽԱՐԱՐԱԿԱՆ ԿՈՄԻՏԵԻ ՆԻՍՏ
	ԿԱ/78-2025

	
	07.03.2025թ.

	1. Վարչապետի աշխատակազմի ղեկավար Արայիկ Հարությունյանի առաջարկությամբ կվերանայվեն տուգանքների չափերը, մասնավորապես՝ ներհամայնքային կանոնավոր փոխադրում իրականացնող ավտոբուսների, տրոլեյբուսների կամ մետրոպոլիտենի ծառայություններից առանց սահմանված տեղական վճարը կամ միասնական ծառայության տեղական վճարը կամ փոխադրավարձը վճարելու կամ տրանսպորտային միջոցում առանց տեղական վճարի վճարման կրիչը վավերացում կատարելու օգտվելու դեպքում տուգանքի չափ կնախատեսվի սահմանված նվազագույն աշխատավարձի տասնապատիկի չափով, տեղական վճարի կամ միասնական ծառայության տեղական վճարի արտոնության կիրառմամբ այլ անձի կողմից նշված ծառայություններից օգտվելու դեպքում տուգանքի չափ կնախատեսվի սահմանված նվազագույն աշխատավարձի տասնհինգապատիկի չափով, իսկ նշված ծառայությունների համար նախատեսված միասնական ծառայության տեղական վճարը որոշակի ժամանակահատվածում անսահմանափակ ուղևորությունների համար վճարված լինելու կամ տեղական վճարի զրոյական դրույքաչափի կիրառմամբ արտոնություն ստացած լինելու դեպքում ծառայությունից նույն ժամանակահատվածում առանց տրանսպորտային միջոցում վավերացում կատարելու օգտվելու դեպքում տուգանքի չափ կնախատեսվի սահմանված նվազագույն աշխատավարձի եռապատիկի չափով. 
2. Տարածքային կառավարման և ենթակառուցվածքների նախարարի տեղակալ Արմեն Սիմոնյանի դիտարկումների հիման վրա՝ ա) «Վարչական իրավախախտումների վերաբերյալ ՀՀ օրենսգրքում փոփոխություններ և լրացումներ կատարելու մասին» օրենքի նախագծի 137-րդ հոդվածը վերախմբագրելու փոխարեն համապատասխան լրացումը կկատարվի այլ հոդվածով և վերջինիս առնչությամբ տեխնիկական շտկումներ կիրականացվեն նաև «Վարչական իրավախախտումների վերաբերյալ» ՀՀ օրենսգրքի 229- րդ հոդվածում, 
բ) կհանվի միջմարզային, ներմարզային և ներհամայնքային ավտոբուսային կանոնավոր փոխադրումներ իրականացնող տրանսպորտային միջոցների տարիքային սահմանափակման հետ կապված կարգավորումը՝ վերջինիս մասով առանձին նախաձեռնությամբ հադես գալու նպատակով. 
3. Վարչապետի աշխատակազմի տարածքային զարգացման և շրջակա միջավայրի հարցերի վարչության պետ Աստղիկ Մելքոնյանի դիտարկումների հիման վրա՝ ա) կհանվի ՀՀ կառավարության 2020 թվականի դեկտեմբերի 3-ի N 1994-Ն որոշման լիազորող նորմը խմբագրելու վերաբերյալ դրույթը, բ) կնշվի նախագծի կապը ռազմավարական փաստաթղթերի հետ. 
4. նախագծից կհանվի համայնքի ղեկավարի կողմից լիազորված համայնքի աշխատակազմի պաշտոնատար անձանց կամ 100 տոկոս համայնքային մասնակցությամբ օպերատորի աշխատակիցների կողմից հրահանգներ տալու հետ կապված դրույթները. 
5. հսկողության իրականացման նպատակով օգտագործվող տեխնիկական միջոցների, սարքավորումների (տեսանկարահանում, լուսանկարահանում, ձայնագրում) կիրառման հետ կապված դեպքերը կկարգավորվեն Ներքին գործերի նախարարության պարեկային ծառայության համար նախատեսված համանման կարգավորումների օրինակով. 
6. Տարածքային զարգացման և շրջակա միջավայրի նախարարական կոմիտեի նիստի դիտարկումների հաշվառմամբ լրամշակված նախագիծը 2025 թվականի մարտի 10-ին կներկայացվի հանրային քննարկման (կամփոփվի մարտի 25-ին) և կներառվի Տարածքային զարգացման և շրջակա միջավայրի նախարարական կոմիտեի մարտի 21-ին կայանալիք նիստի օրակարգում
	


1. Ընդունվել է:
Կատարվել է համապատասխան փոփոխություն





















2. Ընդունվել է:
Կատարվել է համապատասխան փոփոխություն:
Միաժամանակ, տարիքային սահմանափակման հետ կապված կարգավորման վերաբերյալ նախապատրաստվել է առանձին նախագիծ:







3. Ընդունվել է:
Կատարվել է համապատասխան փոփոխություն:




4. Ընդունվել է:
Կատարվել է համապատասխան փոփոխություն:





5. Ընդունվել է:
Կատարվել է համապատասխան փոփոխություն:
 



6. Ընդունվել է ի գիտություն:




